
ၵၢၼ်လဵင်ႉလူ 
လုၵ်ႈဢွၼ်ႇၸင်ႇႁႃၵိူတ်ႇလႄႈ 
လုၵ်ႈဢွၼ်ႇလဵၵ်ႉၶဝ်



ၸိူင်းလွင်ႈ ၶၢဝ်းတၢင်း 1000 ဝၼ်း
ဢၼ်ဝႃႈၼႆႉ ၶႂ်ႈပွင်ႇဝႃႈသင်လႃႇ။

ၶၢဝ်းတၢင်း 1000 ဝၼ်းၼႆႉ ပဵၼ်ၸိူင်းဢၼ်ပႃးၶႅပ်းႁၢင်ႊလူၼ်ႉႁူဝ်ၼိူင်ႈ ဢၼ်မူႇၸုမ်း
ငိုၼ်းၵွင်ၵၢင်တႃႇၵၢၼ်ႁႃၵိၼ်လဵင်ႉတွင်ႉ လႄႈ  ၵၢၼ်ၵုမ်ႇထူၼ်ႈတၢင်းၵိၼ်ယႅမ်ႉ (LIFT) 
ၶဝ်ၵမ်ႉထႅမ်ႁဵတ်းဢွၵ်ႇ တႃႇပီႈၼွင်ႉၵူၼ်းဝၢၼ်ႈၶဝ်ၼၼ်ႉယဝ်ႉ။ ၼႂ်းၸိူင်းဢၼ်ၼႆႉ 
ၶဝ်ႈပႃးဝႆႉ တွၼ်ႊသၢမ်ဢၼ်သေ ယိူင်းဢၢၼ်း တႃႇဢုပ်ႇဢူဝ်းတိုၵ်းသူၼ်း၊ 
ပၼ်တၢင်းႁူႉလွင်ႈ လွင်ႈၼွင်ႇၵၢႆႇပိူင်လူင်ၶွင် ထၢတ်ႈလဵင်ႉၸႂ်ဢႃႇႁႃႇရႃႉ လႄႈ လွင်ႈမူတ်းသႂ် 
ဢၼ်ပဵၼ်ပိူင်လူင်မၼ်း၊ လွင်ႈပၢႆးယူႇလီလုၵ်ႈဢွၼ်ႇလဵၵ်ႉ လႄႈ  လွင်ႈႁုၼ်ႈမုၼ်းမူႈယႂ်ႇ 
ၼႆယဝ်ႉ။ လွင်ႈၽိင်ႈယုမ်ႇယမ် ဢၼ်ႁၢမ်ႈၵိၼ်တၢင်းၵိၼ်၊ ၶၢဝ်ႇငၢဝ်း(ဢၼ်ဢမ်ႇၵႆႉ 
မၢၼ်ႇမႅၼ်ႈ) ဢၼ်ၵႆႉလႆႈငိၼ်း ၵူၼ်းလူင်ၵူၼ်းၵႄႇၶဝ်လၢတ်ႈ၊ ထၢတ်ႈလဵင်ႉၸႂ်ဢႃႇႁႃႇရႃႉ
မႄႈလုၵ်ႈဢွၼ်ႇ၊ လွင်ႈလမ်ႇလွင်ႈ ၶွင်လွင်ႈမူတ်းသႂ် မိူဝ်ႈသွမ်လဵင်ႉလုၵ်ႈဢွၼ်ႇလႅင် လႄႈ  
လုၵ်ႈဢွၼ်ႇလဵၵ်ႉ ၸၵႂႃႇၸိူဝ်းၼႆႉ တေလၢတ်ႈၼေဝႆႉ ၼႂ်းၶၢဝ်းတၢင်း 1000 ဝၼ်း ၼႆႉယဝ်ႉ။

ၶၢဝ်းတၢင်းၼိူင်ႈႁဵင်ဝၼ်းၼႆႉ ပဵၼ်ၸိူင်းၼႄႁၢင်ႊဢၼ် ၵေႃႉပဵၼ်ၽူႈၵႅဝ်ပၢင် 
(ၽူႈၵမ်ႉၸွၺ်ႈ) တေလႆႈလူဢၢၼ်ႇၼေ မူႇၸုမ်းၵူၼ်းမႃးပၼ်ႁႅင်းၶဝ် ၼႆယဝ်ႉ။ 
ၼႂ်းၵူၼ်းမႃးထွမ်ႇပၼ်ႁႅင်းၼၼ်ႉ ဢမ်ႇဝႃႈ ၵူၼ်းယိင်း၊ ၵူၼ်းၸၢႆး၊ လုၵ်ႈဢွၼ်ႇ၊ ၵူၼ်းလူင် 
ၶဝ်ႈပႃးလႆႈမူတ်းမူတ်းယဝ်ႉ။ ၽူႈၵႅဝ်ပၢင် တေလႆႈထၢမ် ၵူၼ်းမႃးထွမ်ႇပၼ်ႁႅင်းၶဝ် 
ၶေႃႈထၢမ်ၵမ်ႈၽွင်ႈ ယၢမ်းၼႂ်းတွၼ်ႊၵၢင်ၸိူင်းၼိူင်ႈပွၵ်ႈ၊ တွၼ်ႊသုတ်းၸိူင်း
ၼိူင်ႈပွၵ်ႈယဝ်ႉ။ ၶေႃႈထၢမ်ၸိူဝ်းၼၼ်ႉ တေႁဵတ်းႁႂ်ႈပဵၼ်မႃး ပၢင်ဢုပ်ႇဢူဝ်း 
ၼႂ်းၵႄႈၵူၼ်းမႃးပၼ်ႁႅင်းၶဝ် ၵဵဝ်ႇလူၺ်ႈလွင်ႈတၢင်းၼႂ်းၸိူင်း ၶၢဝ်းတၢင်းၼိူင်ႈႁဵင်ဝၼ်း 
ၼၼ်ႉယဝ်ႉ။ သင်ၶႂ်ႈထၢမ် ႁႂ်ႈၸၢင်ႊဢုပ်ႇဢူဝ်းၵၼ်ထႅင်ႈၼႆၵေႃႈ မီးပၼ်ဝႆႉ ၶေႃႈထၢမ်ၽိူမ်ႉ 

တႃႇလိူၵ်ႈၸႂ်ႉ ၼင်ႇထုၵ်ႇၸႂ် ၼႂ်းတွၼ်ႊၸိူင်းတင်းမူတ်းယူႇ။ သင်ဢမ်ႇလႆႈၶၢဝ်းယၢမ်းၸိုင် 
ၶေႃႈထၢမ်ၽိူမ်ႉၸိူဝ်းၼၼ်ႉ ၶၢမ်ႈပႅတ်ႈလႆႈယူႇ။ တႃႇၽူႈၵႅဝ်ပၢင် တေထိင်းပၢင်ဢုပ်ႇဢူဝ်းၵႂႃႇ
လႆႈလီလီၼၼ်ႉ ၼႂ်းပပ်ႉလိၵ်ႈၼႆႉ ယင်းပႃးဝႆႉ တွၼ်ႊဢၼ်ဝႃႈ  “ၶၢဝ်ႇပိူင်လူင်” ၼႆယူႇ။  

လူၺ်ႈမူႇၸုမ်းၵူၼ်း ဢၼ်ဢမ်ႇၼမ်လိူဝ် 20 ၵေႃႉၼၼ်ႉသေ ၽူႈၵႅဝ်ပၢင် ၸၢင်ႊတႄႇ 
လူဢၢၼ်ႇၼေၸိူင်းယဝ်ႉ။ သင်တေတႄႇထၢမ်ၶေႃႈထၢမ် တႃႇဢုပ်ႇဢူဝ်းၵၼ်ၼၼ်ႉၼႆၸိုင် 
ၽႄၵူၼ်းမႃးထွမ်ႇၶဝ် ႁႂ်ႈပဵၼ်မူႇၸုမ်းဢွၼ်ႇ ဢၼ်ၶဝ်ႈပႃးၵူၼ်းမွၵ်ႈ (4-5)ၵေႃႉၼၼ်ႉတႃႉ။ 
လူၺ်ႈၽႄႁဵတ်းမူႇၸုမ်းဢွၼ်ႇသေ တေပဵၼ်မႃးတီႈဢၼ်မီး လွင်ႈမိုတ်ႈၵိုဝ်းၸမ်ၸႂ်ၵၼ်၊ 
လွင်ႈလွတ်ႈလႅဝ်း၊ လွင်ႈယူႇသႃႇလူမ်ၸႂ် ၼၼ်ႉယဝ်ႉ။

ၸိူင်းၼႆႉ ဢမ်ႇပေႃးယၢဝ်းၼႆသေတႃႉ မၼ်းလွင်ႈယႂ်ႇ တႃႇလႆႈၶၢဝ်းယၢမ်းဢုပ်ႇဢူဝ်းၵၼ် 
ၼမ်ၼမ်ဢိူဝ်ႈ။ ၸၢင်ႊမၵ်းတမ်းဝႆႉ ၶၢဝ်းႁိုင်တႃႇလူၼႄၸိူင်း ၼိူင်ႈၸူဝ်ႊမူင်းယူႇ။ 
သင်ၸိူင်ႉဝႃႈ ပူၼ်ႉၵႂႃႇၼိူင်ႈၸူဝ်ႊမူင်းယဝ်ႉသေတႃႉ တိုၵ်ႉလူၸိူင်းယဝ်ႉမွၵ်ႈၼိူင်ႈ 
ၶိုင်ႈၵွၺ်းၼႆၸိုင် ၽူႈၵႅဝ်ပၢင် ၸၢင်ႊၵိုတ်းပႅတ်ႈ ၸိူင်းဢၼ်တိုၵ်ႉဢုပ်ႇဢူဝ်းၵၼ်ယူႇ 
ၼၼ်ႉသေ တႃႇသိုပ်ႇၸိူင်းဢၼ်ၵိုတ်းၶင်ႉဝႆႉၼၼ်ႉ ၸၢင်ႊၼတ်း/ ၶိၼ်း ၵူၼ်းမႃးထွမ်ႇၶဝ် 
ႁႂ်ႈမႃးထႅင်ႈပွၵ်ႈၼႃႈယူႇ။ ၵၢၼ်ဢုပ်ႇဢူဝ်းၼိူဝ်ၸိူင်းၼႆႉ ၵူၼ်းၸုမ်းၼိူင်ႈ 
တင်းၸုမ်းၼိူင်ႈ ၶၢဝ်းႁိုင်မၼ်း တေဢမ်ႇမိူၼ်ၵၼ်လႆႈသႄႈ။ ယွၼ်ႉၼၼ်လႄႈ 
တေႃႇၸိူင်းပေႃးတေယဝ်ႉတူဝ်ႈၼႆႉ ပွၵ်ႈၵမ်းတႃႇတေလႆႈထူပ်းတင်း ၵူၼ်းမႃးထွမ်ႇၶဝ်ၵေႃႈ 
ၸၢင်ႊတေပႅၵ်ႇပိူင်ႈၵၼ်လႆႈ ၵူႊမဵဝ်းမဵဝ်းယူႇယဝ်ႉ။



ယိူင်းဢၢၼ်း

လွင်ႈလႆႈတႅမ်ႈဢွၵ်ႇ ၸိူင်းၶၢဝ်းတၢင်းၼိူင်ႈႁဵင်ဝၼ်းၼႆႉ

 

မိူဝ်ႈထူပ်းတင်းပီႈၼွင်ႉၵူၼ်းဝၢၼ်ႈၶဝ်သေ ဢုပ်ႇဢူဝ်း လွင်ႈၸိူင်း 
ၶၢဝ်းတၢင်းၼိူင်ႈႁဵင်ဝၼ်း မိူဝ်ႈလႂ်သေဢမ်ႇဝႃႈ တၢင်းႁၼ်ထိုင်ၵမ်ႈၽွင်ႈ တႃႇၽူႈၵႅဝ်ပၢင်ၶဝ် 
တိုဝ်းၵမ်ႊႁဵတ်းၸွမ်းၼၼ်ႉၵေႃႈ လၢတ်ႈၼေဝႆႉယူႇ။

တႃႇၽိူမ်ႉထႅမ်ပၼ် လွင်ႈတၢင်းဢၼ်ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉ 
ၶွင်မႄႈလုၵ်ႈဢွၼ်ႇလႄႈ လုၵ်ႈဢွၼ်ႇ ဢၼ်ပီႈၼွင်ႉၵူၼ်းဝၢၼ်ႈၶဝ် ဢမ်ႇပႆႇႁူႉၼၼ်ႉ။

ၵူၼ်းဢႃႈသၢၵ်ႈသႅၼ်းလႂ်ဢမ်ႇဝႃႈ၊ ၵူၼ်းယိင်း ၵူၼ်းၸၢႆးဢမ်ႇဝႃႈ ႁႂ်ႈၵူၼ်းဢၼ်မီး
ယူႇၼႂ်းဝၢၼ်ႈၵူႊၵေႃႉ ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉလႄႈ  လွင်ႈမူတ်းသႂ်ၼၼ်ႉ 
ႁႂ်ႈလၢတ်ႈဢွၵ်ႇၼေ လွင်ႈမႆႈၸႂ်၊ လွင်ႈယၢပ်ႇၽိုတ်ႇၸဝ်ႈၵဝ်ႇသေ တႃႇပၼ်ႁႅင်း 
ႁႂ်ႈၵူၼ်းသႅၼ်းပၢၼ်မိူၼ်ၵၼ်ၼၼ်ႉ ဢုပ်ႇဢူဝ်းႁႃၶေႃႈၵေႈလိတ်ႈၸွမ်းၵၼ်။

မိူဝ်ႈလူဝ်ႇလွင်ႈတၢင်းၸွၺ်ႈထႅမ်ၼၼ်ႉ တႃႇပၼ်ႁႅင်း ႁႂ်ႈၵူၼ်းၵေႃႉၼိူင်ႈတင်းၵေႃႉၼိူင်ႈ 
ၸီႉၼေတၢင်းၵၼ် ႁႂ်ႈၸၢင်ႊႁႃဢဝ် တၢင်းၶႆႊၸႂ်၊ ၶၢဝ်ႇငၢဝ်းတၢင်ႇဢၼ်တီႈၵူၼ်းတၢင်ႇ
ၵေႃႉထႅင်ႈ ၼႆယဝ်ႉ။

သၢင်ႈႁႂ်ႈပဵၼ်ဢွင်ႈတီႈဢၼ် ဢမ်ႇယႂ်ႇတေႉယႂ်ႇတိူဝ်ႇၼၼ်ႉသေ 
ႁႂ်ႈပီႈၼွင်ႉၵူၼ်းဝၢၼ်ႈၶဝ် ႁတ်းလၢတ်ႈဢွၵ်ႇ လွင်ႈယုမ်ႇယမ်ၸဝ်ႈၵဝ်ႇ 
သိုဝ်ႈသိုဝ်ႈယူဝ်းယူဝ်း လႄႈ  လွတ်ႈလွတ်ႈလႅဝ်းလႅဝ်းလႆႈၼၼ်ႉတႃႉ။

မီးလွင်ႈၼပ်ႉယမ် တၢင်းႁၼ်ထိုင် ၵူၼ်းၵူႊၵေႃႉတႃႉ။

ပႅၵ်ႉသမ်ႉဝႃႈ လွင်ႈတၢင်းဢၼ် ပီႈၼွင်ႉၵူၼ်းဝၢၼ်ႈလၢတ်ႈၼၼ်ႉ ၽိတ်းဝႆႉၵေႃႈယဝ်ႉ 
ယႃႇပေႁဵတ်းလွင်ႈ ထတ်းသၢင်ႈသႄႉၼႄးသင်တႃႉ။

ပၼ်ၶေႃႈၼႄတၢင်း ဢၼ်ၸႅင်ႈလႅင်းသေ ႁဵတ်းႁႂ်ႈလပ်ႉလွင်းဝႃႈ ပီႈၼွင်ႉၵူၼ်းဝၢၼ်ႈၶဝ် 
ပွင်ႇၸႂ်လီလီဝႃႈ ၸဝ်ႈၵဝ်ႇတေလႆႈႁဵတ်းဢီႈသင်ၼႆတႃႉ။

သင်ဢမ်ႇပွင်ႇၸႂ် လွင်ႈတၢင်းဢၼ်လၢတ်ႈၼေၼၼ်ႉၸိုင် ပၼ်ႁႅင်းႁႂ်ႈၶဝ် 
ထၢမ်ၶေႃႈထၢမ် ဢမ်ႇၼၼ် ယွၼ်းႁႂ်ႈသပ်းလႅင်းၼေပၼ်ထႅင်ႈ ၼႆတႃႉ။

တႃႇသႅၼ်းမူႇၸုမ်းတင်းမူတ်း ၼင်ႈလႆႈလီလီငၢမ်းငၢမ်းၼႆႉ ႁႂ်ႈမီးဢွင်ႈတီႈဢၼ်သၢင်ႇ
ထုၵ်ႇလႄႈၵႂၢင်ႈတႃႉ။

တႃႇပီႈၼွင်ႉၵူၼ်းဝၢၼ်ႈၶဝ် ၶဝ်ႈၸႂ်ၼိူဝ် ၸိူင်းဢၼ်ၸဝ်ႈၵဝ်ႇမႃးထွမ်ႇယူႇၼၼ်ႉ 
လူဢၢၼ်ႇၸိူင်း လူၺ်ႈမူၼ်ႊမူၼ်ႊသိူဝ်းသိူဝ်း လႄႈ  ပႃးၸႂ်ပႃးၶေႃးတႃႉ။

ပၼ်ၶၢဝ်းယၢမ်းဢုပ်ႇဢူဝ်း တဵမ်တဵမ်ထူၼ်ႈထူၼ်ႈတႃႉ။ ၼႂ်းၶၢဝ်းယၢမ်းလူႇဢၢၼ်ႇ
ဢုပ်ႇဢူဝ်းၼၼ်ႉ ၸိူင်းၼိူင်ႈတွၼ်ႊၼႆႉ ဢုပ်ႇဢူဝ်းယဝ်ႉတူဝ်ႈလီလီယဝ်ႉၸင်ႇ 
သိုပ်ႇၵႂႃႇထႅင်ႈတွၼ်ႊၼိူင်ႈတႃႉ။

တွၼ်ႊၵၢၼ် ၽူႈၵႅဝ်ပၢင်(ၽူႈၵမ်ႉၸွၺ်ႈ)

ၽူႈၵႅဝ်ပၢင်ၼႆႉ လူၺ်ႈၸႂ်ႉၶေႃႈထၢမ် ႁႂ်ႈပဵၼ်ၼင်ႇဢၼ်ၼမ်းသေ 
တေလႆႈၵမ်ႉထႅမ်ပၼ် ႁႂ်ႈပဵၼ်မႃးလွင်ႈဢုပ်ႇဢူဝ်း ၼႂ်းၵႄႈၵူၼ်းမႃးထွမ်ႇၶဝ်ယဝ်ႉ။ 
တႃႇႁႂ်ႈၸုမ်းၵူၼ်းမႃးပၼ်ႁႅင်းၶဝ် လၢတ်ႈၵႂၢမ်းလႆႈၼႆႉ ၽူႈၵႅဝ်ပၢင် တေလႆႈလၢတ်ႈ
ၵႂၢမ်းဢိတ်းဢိတ်းၵွၺ်း။ သင်ၸုမ်းၵူၼ်းမႃးပၼ်ႁႅင်းၶဝ် ဢမ်ႇလၢတ်ႈဢွၵ်ႇၼေ 
တၢင်းႁၼ်ထိုင်ၶဝ်၊ ၶေႃႈထၢမ်ၶဝ်၊ လွင်ႈမႆႈၸႂ်ၶဝ်ၸိူဝ်းၼၼ်ႉၸိုင် လူဝ်ႇထၢမ် 
ၶေႃႈထၢမ်ၽိူမ်ႉသွၼ်ႉထႅင်ႈဢိူဝ်ႈ။

•

•

•

•

•

•

•

•

•

•

•



ၼၢင်းသၢၼ်းထူၺ်း ၵူဝ်ႇတႃႇထူး ပႃႈတွင်းၵျီႇ
ၵူဝ်ႇဢွင်ႇမိၼ်ႉ
(မေႃသွၼ်ၽုၵ်ႇသွမ်ႈ)

ၼၢင်းတူႇသႃႇ
(မေးၼၢင်း ၵူဝ်ႇဢွင်ႇမိၼ်ႉ)



တွၼ်ႊ - 2

ၵၢၼ်လဵင်ႉလူ လုၵ်ႈဢွၼ်ႇၸင်ႇႁႃၵိူတ်ႇလႄႈ 
လုၵ်ႈဢွၼ်ႇလဵၵ်ႉၶဝ်

ယိူင်းဢၢၼ်း 

ပုၼ်ႈတႃႈယုၵ်ႉမုၼ်းတၢင်းႁူႉ ၽိင်ႈယၢမ်ႈတၢင်းၵမ်ႊလီ တႃႇၵၢၼ်လဵင်ႉလူလုၵ်ႈဢွၼ်ႇ 
ဢၼ်ၸင်ႇႁႃၵိူတ်ႇယဝ်ႉလႄႈ လုၵ်ႇဢွၼ်ႇလဵၵ်ႉၶဝ်

ၶူဝ်ၶွင်တႃႇၸႂ်ႉ ၼႂ်းၵၢၼ်သွၼ်

ပပ်ႉၸိူင်း

ၶႅပ်းၸေႈဢၼ်ပဝ်ႇ  

ၵမ်ၸိုမ်းဢၼ်သီၸေး

•

•

•

ၼႂ်းတွၼ်ႊသုတ်းၸိူင်းၼၼ်ႉ ပႃးဝႆႉတွၼ်ႊ ၶၢဝ်ႇပိူင်လူင်ဢိူဝ်ႈ။ 
ၶၢဝ်ႇပိူင်လူင်ၸိူဝ်းၼၼ်ႉ ႁၢင်ႈႁႅၼ်းႁႂ်ႈလွၺ်ႈဝႆႉသေ မိူဝ်ႈဢုပ်ႇဢူဝ်းၼၼ်ႉ 
ဢဝ်ၵႅမ်သႂ်ႇသေလၢတ်ႈ ၼင်ႇသၢင်ႇထုၵ်ႇတႃႉ။ ၶၢဝ်ႇပိူင်လူင်ၼႆႉ 
တေၸၢင်ႊၸွၺ်ႈထႅမ်သူ ႁႂ်ႈၸၢင်ႊမူၼ်ႉမႄးလႅၵ်ႈလၢႆႊပၼ်လႆႈ 
လွင်ႈတၢင်းႁၼ်ထိုင် လႄႈ  ၶေႃႈမုၼ်းဢၼ်ၽိတ်း ဢၼ်ၸၢင်ႊမီးမႃး မိူဝ်ႈယၢမ်း
ဢုပ်ႇဢူဝ်းၵၼ်ၼၼ်ႉဢိူဝ်ႈ။

ၶေႃႈၼေတၢင်း

သပ်းလႅင်းၼေပၼ် ၵူၼ်းၸိူဝ်းထွမ်ႇၼၼ်ႉ ၸိူင်ႉၼင်ႇၼႆတႃႉ။

တေလႆႈလူၼေ ၸိူင်းၶၢဝ်းတၢင်းၼိူင်ႈႁဵင်ဝၼ်း ဢၼ်ဝႃႈၼၼ်ႉယဝ်ႉ။

လၢတ်ႈၼေဝႆႉ ၶၢဝ်းႁိုင်မၼ်းတႃႉ။ (ၶၢတ်ႈလၢမ်းဝႆႉဝႃႈ တေႁိုင် ၼိူင်ႈၸူဝ်ႊမူင်းၼႆသေတႃႉ 
ဢိင်ၼိူဝ်ၶၢဝ်းယၢမ်းတၼ်းသေ ၸၢင်ႊလိူဝ် ဢမ်ႇၼၼ် ယွမ်းၶၢဝ်းယၢမ်းပႅတ်ႈလႆႈယူႇ။)

ၼႂ်းယၢမ်းလူဢၢၼ်ႇၸိူင်းယူႇၼၼ်ႉ တေထၢမ်ၶေႃႈထၢမ်ၵမ်ႈၽွင်ႈ 
တႃႇဢုပ်ႇဢူဝ်းၵၼ်ဢိူဝ်ႈၼႃႈ။

ၵၢၼ်ဢုပ်ႇဢူဝ်းၼၼ်ႉ ၸတ်းလူၺ်ႈပဵၼ်မူႇၸုမ်းလဵၵ်ႉလဵၵ်ႉဢွၼ်ႇၵေႃႈလႆႈ၊ ၵူၼ်းမႃးထွမ်ႇ
တၢင်းသဵင်ႈႁူမ်ႈၵၼ်ၵေႃႈလႆႈယူႇ။

သင်ၸိူဝ်ႉ လွင်ႈတၢင်းလွင်ႈယႂ်ႇသေဢၼ်ဢၼ် ၵိူတ်ႇၶိုၼ်ႈမႃးၸိုင် ၼင်ႇႁိုဝ်တေလႆႈဢုပ်ႇ
ဢူဝ်းလီငၢမ်းၼၼ်ႉ ၽူႈၵႅဝ်ပၢင်(ၽူႈၵမ်ႉၸွၺ်ႈ)မၼ်း မၢႆတွင်းဝႆႉၼႂ်းၽိုၼ်ၸေႈၼၼ်ႉလႄႈ။ 
ပေႃးႁဵတ်းၼၼ်ၵွၼ်ႇ မိူဝ်ႈၸိူင်းယဝ်ႉတူဝ်ႈၼၼ်ႉ တေၸၢင်ႊဢဝ်ဢုပ်ႇဢူဝ်းၵၼ်ၶိုၼ်းယဝ်ႉ။

1။

2။

3။

4။

5။





1

ၸိူင်း

ၼၢင်းသၢၼ်းထူၺ်းၼႆႉ ဝၢႆးသေ မၼ်းလႆႈႁဵၼ်းႁူႉ  လွင်ႈလွၵ်းလၢႆးၵိၼ်ယႅမ်ႉလီ ပုၼ်ႈတႃႇ| 
မႄႈလဵင်ႉလုၵ်ႈၶဝ်ယဝ်ႉၼၼ်ႉ မၼ်းၼၢင်းဢမ်ႇမိူၼ်ၵဝ်ႇယဝ်ႉသႄႈ မၼ်းတႄႇ 
ၵိၼ်မႃးတၢင်းၵိၼ် ဢၼ်မဵဝ်းသႅၼ်းၸေးၸေး ဢၼ်မီးထၢတ်ႈလဵင်ႉၸႂ်ဢႁႃႇရႃႉ 
တႅမ်ႈထူၼ်ႈၼၼ်ႉမႃး ႁိုင်သီႇလိူၼ်ယဝ်ႉဢိူဝ်ႈ။ မၼ်းၼၢင်းၼႆႉယူႇလီပီးသၢၼ်းလီၼႃႇယဝ်ႉ။ 
လုၵ်ႇဢွၼ်ႇမၼ်းၼၢင်း ၽူဝ်းဝႃႉလူင်းၼၼ်ႉၵေႃႈ ၸမ်တေတဵမ်(6) လိူၼ်ယဝ်ႉၼႃႇ။ 
ၽၵ်းယိူဝ်ႈၼၢင်းၶႅဝ် ဢၼ်ၸဝ်ႈၽူဝ်မၼ်း ၵူဝ်ႇတႃႇထူး ၽုၵ်ႇဝႆႉၼႂ်းသူၼ်ႁိူၼ်းၼၼ်ႉၵေႃႈ 
သမ်ႉပေႃးဢွၵ်ႇမၢၵ်ႇဢွၵ်ႇယွတ်ႈယူႇယဝ်ႉဢိူဝ်ႈ။

လူဢၢၼ်ႇပၼ်ၸိူင်း သဵင်လင်ႊလင်ႊတႃႉ။





2

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ပိူင်လူင်မၼ်းတႄႉ ယွၼ်ႉပဵၼ်ၽွင်းလဵင်ႉလုၵ်ႈဢွၼ်ႇလႄႈ ပုၼ်ႈတႃႇ 
ၼၢင်းသၢၼ်းထူၺ်းတေၵိၼ် ၽၵ်းယိူဝ်ႈၼၢင်းၶဵဝ် ဢၼ်ဢွၵ်ႇၼႂ်းသူၼ်ၵူႊဝၼ်းၼၼ်ႉ 
ၸဝ်ႈၽူဝ်မၼ်းလႄႈ မႄႈၸဝ်ႈမၼ်းၵေႃႈ တိုၼ်းပၼ်ႁႅင်းယဝ်ႉ။ သင်ပဵၼ်ဝၼ်းဢၼ် ၵူဝ်ႇ 
တႃႇထူးမီးငိုၼ်းၼၼ်ႉၸိုင် မၼ်းၵႆႉလႄႇသိုဝ်ႉၼိူဝ်ႉ၊ ပႃ ၸိူဝ်းၼႆႉမႃးလဵင်ႉသေ သင်ဝၼ်းဢ
ၼ်မၼ်းဢမ်ႇပေႃးမီးငိုၼ်းၼၼ်ႉၵေႃႈ သိုဝ်ႉထူဝ်ႇၸိူဝ်းၶၼ်ဢမ်ႇသုင်ၼၼ်ႉ မႃးလဵင်ႉ 
ပၼ်ယဝ်ႉ။ တႃႇတေႁဵတ်းၵၢၼ်ၼၼ်ႉ မၼ်းၼၢင်းမီးႁႅင်းမႃးယဝ်ႉ။ မၢင်ပွၵ်ႈမၢင်လႂ် 
မၼ်းယင်းဢဝ် ၽၵ်းယိူဝ်ႈၼၢင်းၶဵဝ် ၸိူဝ်းဢၼ်လိူဝ်ၼၼ်ႉသေ ၵႂႃႇၶၢႆၼႂ်းၵၢတ်ႇ 
တီႈဝၢၼ်ႈၼၼ်ႉၵွၼ်ႇ။

တၢင်းၵိၼ်ယႅမ်ႉ ဢၼ်မဵဝ်းသႅၼ်းမၼ်းၸေးဢၼ်ဝႃႈၼၼ်ႉ ပွင်ႇသင်။

မူႇမုၵ်ႉသႅၼ်းတၢင်းၵိၼ် (3 )ဢၼ်ၼႆႉ ပဵၼ်ဢီႈသင်။ လၢတ်ႈၼေပၼ် 
တၢင်းၵိၼ်ၵမ်ႈၽွင်ႈ ဢၼ်ပႃးၼႂ်းမူႇ ဢၼ်လႂ်ဢၼ်ၼၼ်ႉၽွင်ႈလူး။

ပိူင်လူင်မၼ်း ယွၼ်ႉသင်လႄႈ လွင်ႈမႄႈလဵင်ႉလုၵ်ႈၶဝ် တေလႆႈၵိၼ်ပၼ် တၢင်းၵိၼ်ဢ
ၼ်မဵဝ်းသႅၼ်းမၼ်းၸေးၼၼ်ႉ လွင်ႈယႂ်ႇလႃႇ။

ၼႂ်းမူႇဝၢၼ်ႈသူၼၼ်ႉ ၸွင်ႇမီးတၢင်းၵိၼ်ယႅမ်ႉ ဢၼ်မႄႈလဵင်ႉလုၵ်ႈဢွၼ်ႇၶဝ် ဢမ်ႇ 
ၵိၼ်လႆႈၼၼ်ႉႁိုဝ်။ ဢၼ်ၼၼ်ႉ ၸွင်ႇသူသမ်ႉ ႁၼ်လီၸွမ်း။ ယွၼ်ႉသင်လႄႈ 
ႁၼ်လီၸွမ်း။ ယွၼ်ႉသင်လႄႈ ဢမ်ႇႁၼ်လီၸွမ်း။

•

•

•

•

ၸိူင်း

မိူဝ်ႈၽွင်း ၽူဝ်းဝႃႉလူင်းလႆႈ (2)လိူၼ်ၼၼ်ႉ ၼၢင်းသၢၼ်းထူၺ်းၼႆႉ ဢူၼ်ႈဢွၼ်ႇၼႃႇ 
ထိုင်တီႈ သမ်ႉပေႃးဢမ်ႇၶႂ်ႈႁဵတ်းၵၢၼ်ႁိူၼ်းလႆႈၵွၼ်ႇၼႆ ၶိုၼ်းတွင်းလႆႈယူႇ။ မိူဝ်းၽွင်းၼၼ်ႉ 
မႄႈၸဝ်ႈမၼ်းၼၢင်း တႄႇလဵင်ႉတၢင်းၵိၼ် ၽူဝ်းဝႃႉလူင်းမႃးယဝ်ႉ။ ပႃႈတွင်းၵျႇီၵေႃႈ 
လိူဝ်သေၼမ်ႉၼူမ်းမႄႈယဝ်ႉ မၼ်းၵေႃႈဢဝ်ၶဝ်ႈသုၵ်းၼူတ်ႈလႅဝ်သေ လေႃးၵိူဝ်လႄႈ 
ၼမ်ႉမၼ်းသေ လဵင်ႉပၼ်လၢၼ်ဢွၼ်ႇမၼ်း ၼင်ႇမုင်ႉႁေႃႁိူၼ်းၼႂ်းဝၢၼ်ႈၶဝ်ႁဵတ်းၼၼ်ႉယ
ဝ်ႉ။ လူၺ်ႈဢဝ်ၶဝ်ႈၼူတ်ႈလႅဝ်သေ လဵင်ႉပၼ်ၼႆႉ ၸွင်ႇပဵၼ်တၢင်းၵိၼ်လီထီႈသုတ်း ပုၼ်ႈ
တႃႇလုၵ်ႈဢွၼ်ႇမၼ်းယူႇႁိုဝ်ၼႆ ၼၢင်းသၢၼ်းထူၺ်းၵေႃႈ ဢမ်ႇမီးလွင်ႈမၼ်ႈၸႂ်ၼင်ႇၵဝ်ႇ။

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

တႄႇဢဝ်ဝၢႆးသေ ၼၢင်းသၢၼ်းထူၺ်း ၵိၼ်မဵဝ်းသႅၼ်းတၢင်းၵိၼ်ၸေး တင်းမူႇမုၵ်ႉ 
သႅၼ်းမဵဝ်းတၢင်းၵိၼ် (3)ဢၼ် မႃးၵူႊဝၼ်းၼႆႉ ၽူဝ်းဝႃႉလူင်းၵေႃႈ တိူဝ်းၵႅၼ်ႇၶႅင်မႃးယဝ်ႉ။ 
ၵူၺ်းၵႃႊ ၽူဝ်းဝလူင်းၼႆႉ လႅပ်ႈႁၢင်ႊၶႂ်ႈလဵၵ်ႉသိၵ်ႉႁိၵ်ႉဝႆႉၼႆ ၼၢင်းသၢၼ်းထူၺ်းတႄႉ 
လွမ်ၾၢင်ႉႁူႉယူႇ။ ၽူဝ်းဝလူင်းၼႆႉ မၼ်းဢမ်ႇမူႈယႂ်ႇမႃးဝႆး ၸွမ်းၼင်ႇဢၼ်မၼ်းၵိုင်ႇထုၵ်ႇလီ
ယႂ်ႇၼၼ်ႉၼႆယူႇ။

လွင်ႈၽူဝ်းဝႃႉလူင်းဢမ်ႇမူႈယႂ်ႇၶိုၼ်ႈမႃးဝႆး ၼင်ႇဢၼ်မၼ်းၵိုင်ႇယႂ်ႇၼႆႉ 
တေလႅပ်ႈပဵၼ်ယွၼ်ႉၵွပ်ႈလွင်ႈသင်။

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၼၢင်းသၢၼ်းထူၺ်းတႄႉ ၵိၼ်ၶဝ်ႈဝၼ်းမၼ်း လူၺ်ႈၶဝ်ႈ၊ ပႃႁႅင်ႈ၊ ၽၵ်းၵမ်ႇၸွၼ်း 
ဢၼ်ဢွၵ်ႇၼႂ်းသူၼ်ၼၼ်ႉဝႆႉယူႇယဝ်ႉ။ တိုၵ်ႉလွမ်ဝူၼ်ႉ လွင်ႈမူႇမုၵ်ႉသႅၼ်းမဵဝ်းတၢင်းၵိၼ ်
(3)ဢၼ် ဢၼ်မၼ်းၼၢင်းတိုၵ်ႉၵိၼ်ဝႆႉၼၼ်ႉယူႇယဝ်ႉ။ (မူႇမုၵ်ႉသႅၼ်းတၢင်းၵိၼ် 
ဢၼ်ပဵၼ်ဢဵၼ်ႁႅင်း) ၶဝ်ႈၼႆႉ ပၼ်ဢဵၼ်ႁႅင်းမၼ်းၼၢင်းဢိူဝ်ႈ။ (မူႇမုၵ်ႉသႅၼ်းတၢင်းၵိၼ် 
ဢၼ်ႁေႉၵင်ႈတၢင်းပဵၼ်) ၽၵ်းၵမ်ႇၸွၼ်းသမ်ႉ ႁေႉၵင်ႈတၢင်းပဵၼ်သေ ၸွၺ်ႈ 
ထႅမ်ပၼ်ႁႅင်းတူဝ်မၼ်းၼၢင်း ႁႂ်ႈႁဵတ်းသၢင်ႈလႆႈၽဵၼ်ႈၽဵၼ်ႈဢိူဝ်ႈ။ ယဝ်ႉၵေႃႈ 
(မူႇမုၵ်ႉသႅၼ်းတၢင်းၵိၼ် ဢၼ်ႁႂ်ႈမူႈယႂ်ႇ) ပႃႁႅင်ႈသမ်ႉ ႁဵတ်းႁႂ်ႈမၼ်းၼၢင်းၵႅၼ်ႇၶႅင်ဢိူဝ်ႈ။

မိူဝ်ႈၽွင်ႈတိုၵ်ႉလဵင်ႉၼူမ်းလုၵ်ႈယူႇၼၼ်ႉ ၼင်ႇႁိုဝ်မႄႈမၼ်း တေၵိၼ်ပၼ်တၢင်းၵိၼ်
ဢၼ်ၶႅမ်ႉလီၼၼ်ႉ ပဵၼ်ၽႂ်ၸွၺ်ႈထႅမ်/ ၽႂ်ၵေႃႉတိုၵ်းသူၼ်းပၼ်ႁႅင်း။

•

ၸိူင်း

မိူဝ်ႈၽွင်းၼင်ႇၼၼ် ၼၢင်းသၢၼ်းထူၺ်းလွမ်ဝူၼ်ႉဝႃႈ လွၵ်းလၢႆးလဵင်ႉတၢင်းၵိၼ်လုၵ်ႈဢွၼ်ႇ 
မၼ်းၼႆႉ ၸွင်ႇမႅၼ်ႈယူႇႁိုဝ်ၼႆယူႇ။ ၵဵဝ်ႇလူၺ်ႈ လွင်ႈလွၵ်းလၢႆး လဵင်ႉတၢင်းၵိၼ်လုၵ်ႈဢွၼ်ႇ 
ၼႆႉသေ ယင်းၶႂ်ႈတွင်ႈထၢမ်တူၺ်း မေႃသွၼ်ၵူဝ်ႇဢွင်ႇမိၼ်ႉ ဢၼ်ယၢမ်ႈပူင်သွၼ်ပၼ်မုင်ႉ 
ႁေႃႁိူၼ်းၶဝ်မႃး ၵမ်ႈၼမ်ၼၼ်ႉၵွၼ်ႇ။ ၵူၺ်းၵႃႊ တႅပ်းတတ်းဝႃႈ တေဢုပ်ႇၵုမ် 
တင်းၸဝ်ႈၽူဝ်မၼ်းလႄႈ မႄႈၸဝ်ႈမၼ်းဢွၼ်တၢင်းၵွၼ်ႇၼႆယဝ်ႉ။

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

မိူဝ်ႈၼၢင်းသၢၼ်းထူၺ်း ပိုတ်ႇလၢတ်ႈၼေလွင်ႈ ဢၼ်မၼ်းၼၢင်းထၢင်ႇထိူမ် 
ၸူးပႃႈတွင်းၵျႇီၼၼ်ႉ ပႃႈတွင်းၵျႇီၶိုၼ်းလၢတ်ႈမၼ်းဝႃႈ ဢမ်ႇလူဝ်ႇမႆႈၸႂ်သင်ၼႆယူႇ။ 
ဢိင်လူၺ်ႈ ၼၢင်းသၢၼ်းထူၺ်း ၵိၼ်မဵဝ်းသႅၼ်းတၢင်းၵိၼ်ၸေးၼႆႉသေ ပႃႈတွင်းၵျႇီတႄႉ 
လွမ်မီးလွင်ႈငမ်းငဝ်းယူႇ ၵူၺ်းၵႃႊ ဝၢႆးလိုၼ်းမႃးတႄႉ ပႃႈတွင်းၵျႇီၵေႃႈ ၶိုၼ်းႁပ်ႉၶၢမ်ႇဝႃႈ 
တၢင်းႁၼ်ထိုင်ဢၼ်မေႃသွၼ် လၢတ်ႈၼႆႉမႅၼ်ႈဢိူဝ်ႈၼႆယဝ်ႉ။ ၵူၺ်းၵႃႊ လုၵ်ႈဢွၼ်ႇၼႆႉ 
ဢမ်ႇမိူၼ်တင်းၵူၼ်းလူင်သႄႈ၊ ပုၼ်ႈတႃႇ လုၵ်ႈဢွၼ်ႇၶဝ်တေၵႅၼ်ႇၶႅင်ၼၼ်ႉ 
မိူဝ်ႈတဵမ်သွင်လိူၼ်ယဝ်ႉၼၼ်ႉ လိူဝ်သေၼမ်ႉၼူမ်းမႄႈယဝ်ႉ လူဝ်ႇၼွၵ်းၶဝ်ႈႁႂ်ႈလႅဝ်သေ၊ 
ၵဝ်လေႃးၼမ်ႉမၼ်းသေ လဵင်ႉပၼ်ဢိူဝ်ႈ။ သင်တဵမ် (1)ၶူပ်ႇယဝ်ႉၸိုင် တႄႇလဵင်ႉတၢင်းၵိၼ်
တၢင်ႇမဵဝ်းလႆႈယဝ်ႉ၊ ၵွၼ်ႇပႆႇထိုင်ၶၢဝ်းၼၼ်ႉၸိုင် လုၵ်ႈဢွၼ်ႇၶဝ် ဢမ်ႇယၢႆႈလႆႈတၢင်းၵိၼ် 
ဢၼ်ၵူၼ်းလူင်ၶဝ်ၵိၼ်ၼၼ်ႉသႄႈၼႆ ပႃႈတွင်းၵျႇီသပ်းလႅင်းၼေၼင်ႇၼႆယဝ်ႉ။

ၸွင်ႇၼၢင်းသၢၼ်းထူၺ်း ၵိုင်ႇလီႁဵတ်းၸွမ်းၼင်ႇ ၶေႃႈပၼ်တၢင်းႁၼ်ထိုင် 
ပႃႈတွင်းၵျႇီၼၼ်ႉႁိုဝ်။ ယွၼ်ႉသင်။

•

ၸိူင်း ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၼၢင်းသၢၼ်းထူၺ်းၼႆႉ မၼ်းထွမ်ႇၵႂၢမ်းမႄႈၸဝ်ႈမၼ်း မႃးယူႇဢိူဝ်ႈ။ မၼ်းၼၢင်းတႄႉ 
တိုၵ်ႉမီးလွင်ႈငမ်းငဝ်းဝႆႉယူႇ။ ၵူၺ်းၵႃႊ လွင်ႈဝႃႈမၼ်းၼၢင်းတေလႆႈႁဵတ်းသင်ၼ ႆ
မႄႈၸဝ်ႈမၼ်းလၢတ်ႈမၼ်းယဝ်ႉလႄႈ ပုၼ်ႈတႃႇတေယွၼ်းတၢင်းႁၼ်ထိုင်တီႈ ၵူၼ်းတၢင်ႇ 
ၵေႃႉထႅင်ႈၼၼ်ႉၵေႃႈ မၼ်းဢမ်ႇမီးၸႂ်ၶႂ်ႈယွၼ်းယဝ်ႉ။ မၼ်းၼၢင်းၵေႃႈ ဢမ်ႇ 
ၶႂ်ႈပဵၼ်ၵူၼ်းၵေႃႉဢၼ် ဢမ်ႇထွမ်ႇၵႂၢမ်းၵူၼ်းလူင်၊ ဢမ်ႇၶႂ်ႈပဵၼ်ၵူၼ်းၵေႃႉဢၼ် ဢမ်ႇမီး
လွင်ႈၼပ်ႉထိုဝ်ၵူၼ်းလူင်ၼႆယဝ်ႉ။ ပုၼ်ႈတႃႇတေထၢမ်ၶေႃႈထၢမ်ထႅင်ႈၶေႃႈလိုၼ်းသုတ်း 
တေႃႇမႄႈၸဝ်ႈမၼ်းၵွၺ်းၵေႃႈ ပဵၼ်လွင်ႈယၢပ်ႇၽိုတ်ႇတႃႇမၼ်းၼၢင်းၼႃႇယဝ်ႉ။ တႃႇတေ
ထၢမ်ထႅင်ႈပွၵ်ႈၼိူင်ႈၼၼ်ႉၵေႃႈ ဢမ်ႇၶႂ်ႈထၢမ်ယဝ်ႉ။

ၵိုတ်းယင်ႉၵၢၼ်လူႇဢၢၼ်ႇၸိူင်းဝႆႉတီႈၼႆႈသေ ဢုပ်ႇဢူဝ်းတင်း 
ၵူၼ်းမႃးထွမ်ႇၶဝ်တႃႉ။ ၶၢဝ်းယၢမ်းဢုပ်ႇဢူဝ်း တေႁိုင် မွၵ်ႈ 15-20 
မဵတ်ႉဢိူဝ်ႈ။ ဝၢႆးဢုပ်ႇဢူဝ်းၵၼ်ယဝ်ႉ ၶိုၼ်းသိုပ်ႇလူဢၢၼ်ႇၸိူင်းတႃႉ။

မိူဝ်ႈဢႃႈသၢၵ်ႈ ၽူဝ်းဝႃႉလူင်းလႆႈ(2)လိူၼ်ၼၼ်ႉ ပႃႈတွင်းၵျႇီ တႄႇလဵင်ႉ 
တၢင်းၵိၼ်မၼ်းၸၢႆးယဝ်ႉ။ ဢၼ်ၼၼ်ႉ သူႁၼ်ထိုင်ၸိူင်ႉႁိုဝ်။

ၼႂ်းမူႇဝၢၼ်ႈသူၼၼ်ႉ မႄႈလုၵ်ႈဢွၼ်ႇ၊ ၵူၼ်းလုမ်းလႃးလုၵ်ႈဢွၼ်ႇၶဝ် 
တႄႇလဵင်ႉတၢင်းၵိၼ်လုၵ်ႈဢွၼ်ႇ မိူဝ်ႈၶၢဝ်းဢႃႈသၢၵ်ႈၵႃႊႁိုဝ်လႃႇ။ ယွၼ်ႉသင်။ 
တေလႆႈလဵင်ႉၸိူင်ႉၼင်ႇၼၼ်ၼႆ ၽႂ်ၵေႃႉသွၼ်ပၼ်လႃႇ။

ၼႂ်းမူႇဝၢၼ်ႈသူၼၼ်ႉ မႄႈလုၵ်ႈဢွၼ်ႇ၊ ၵူၼ်းလုမ်းလႃးလုၵ်ႈဢွၼ်ႇၶဝ် တႄႇ 
လဵင်ႉတၢင်းၵိၼ်ဢၼ်လႂ် ဢွၼ်တၢင်းလႃႇ။ 
ယွၼ်ႉသင်လႄႈတႄႇလဵင်ႉတၢင်းၵိၼ် ဢၼ်ၼၼ်ႉဢွၼ်တၢင်းလႃႇ။

ၼႂ်းမူႇဝၢၼ်ႈသူၼၼ်ႉ ၸွင်ႇမီးလုၵ်ႈဢွၼ်ႇဢၼ်ဢမ်ႇမူႈယႂ်ႇ ဢမ်ႇၼၼ် 
လုၵ်ႈဢွၼ်ႇဢၼ်လဵၵ်ႉလိူဝ်သေ လုၵ်ႈဢွၼ်ႇတၢင်ႇၵေႃႉႁိုဝ်။ ယွၼ်ႉသင်လႄႈ 
သမ်ႉမီးၸိူင်ႉၼၼ်။ 

ၸိူင်းၼႆႉ သူဝူၼ်ႉဝႃႈ တေသိုပ်ႇပဵၼ်ၸိူင်ႉႁိုဝ်မႃးထႅင်ႈ။

•

•

•

•

•

ထႅင်ႈဝၼ်းၼိူင်ႈၼၼ်ႉ မေႃသွၼ်ၽၢႆႇၽုၵ်ႇသွမ်ႈၼႂ်းဝၢင်းသူၼ် ၵူဝ်ႇဢွင်ႇမိၼ်ႉလႄႈ မူႇ 
ၸုမ်းၼႂ်းတူင်ႇတီႈ ဢၼ်ပူင်သွၼ်ပၼ်လွၵ်းလၢႆးၵၢၼ်ၽုၵ်ႇသွမ်ႈမႂ်ႇၼၼ်ႉ ဢွၼ်ၵၼ်ပၼ်ႇ 
မႃးထတ်းတူၺ်းသူၼ် ၼၢင်းသၢၼ်းထူၺ်းၶဝ်သေ လႆႈဝႄႉလႄႇ မုင်ႉႁေႃႁိူၼ်းၼၢင်း
သၢၼ်းထူၺ်းၶဝ်ယူႇယဝ်ႉ။ ၼၢင်းသၢၼ်းထူၺ်းတႄႉ တိုၵ်ႉသွမ်ၼူမ်း ၽူဝ်းဝႃႉလူင်းယူႇ။ 
ၵူဝ်ႇတႃႇထူးသမ်ႉ တိုၵ်ႉႁူတ်းၼမ်ႉယူႇ ၼႂ်းသူၼ်ၽၵ်းၼၼ်ႉသေ ပႃႈတွင်းၵျႇီၵေႃႈ 
တိုၵ်ႉၽဵဝ်ႈယိူဝ်ႈမၢႆယိူဝ်ႈယူႇ။

မေႃသွၼ်ပၢင်သွၼ်ၼၼ်ႉ ယင်းယုၵ်ႉယွင်ႈ လွင်ႈဝႃႈ တူၼ်ႈၽၵ်းယိူဝ်ႈၼၢင်းၶဵဝ်ၼႆႉၶႅမ်ႉတေႉ၊ 
ၵူၼ်းလုမ်းလႃးသူၼ်ၼႆႉၵေႃႈ ၵတ်ႉၶႅၼ်ႇတေႉတေႉ ၼႆၵွၼ်ႇ။ ၶိုၼ်းထၢမ်ပႃးလွင်ႈပၢႆးယူႇလီ 
ၵူၼ်းၼႂ်းမုင်ႉႁေႃႁိူၼ်းယဝ်ႉ။ ၼၢင်းသၢၼ်းထူၺ်းၵေႃႈ လၢတ်ႈၵႂၢမ်းၶွပ်ႈၸႂ်သေ၊ 
ၶိုၼ်းလၢတ်ႈၼေဝႃႈ တႄႇၸဵမ်မိူဝ်ႈ မၼ်းလႅၵ်ႈလၢႆႊၵိၼ်တၢင်းၵိၼ်လီမႃးၼႆႉ ပၢႆး
ယူႇလီမၼ်းၼၢင်းၵေႃႈၶႅမ်ႉမႃးလိူဝ်ၵဝ်ႇတေႉ ၼႆယူႇ။ လုၵ်ႈဢွၼ်ႇမၼ်းၼၢင်းတႄႉ 
ႁူမ်ႈဝႃႈလဵင်ႉပၼ်ၼမ်ႉၼူမ်းမႄႈယူႇသေတႃႉၵေႃႈ ၸိုင်ပေႃးၼိူင်းတင်း 
ဢႃႈသၢၵ်ႈမၼ်းၸိုင် ႁၢင်ႈတူဝ်မၼ်းပေႉမႃးလဵၵ်ႉဝႆႉၼႆ မၼ်းလၢတ်ႈၼေၼင်ႇၼႆ။ 
မိူဝ်ႈမေႃသွၼ် ၸမ်တေဢွၵ်ႇမိူဝ်းၼၼ်ႉ ယင်းၶိုၼ်းၽိတ်ႈမွၵ်ႇၶဝ်တင်းႁိူၼ်း 
တႃႇၵႂႃႇလဵၼ်ႈၽၢႆႉ တီႈပၢင်ၶေႉသဵင်ႇလဵၼ်ႈၽၢႆႉ ဢၼ်တေပၼ်သူးမုင်ႉႁေႃႁိူၼ်းၼၼ်ႉ 
ယူႇယဝ်ႉ။ ၶိုၼ်းလၢတ်ႈပႃးဝႃႈ တီႈပၢင်ၶေႉသဵင်ႇၼၼ်ႉ တေဢုပ်ႇဢူဝ်းပႃး 
လွၵ်းလၢႆးၵၢၼ်လဵင်ႉလူလုၵ်ႈဢွၼ်ႇ ဢၼ်ၶႅမ်ႉသုတ်းၼႆထႅင်ႈၵွၼ်ႇ။ ယွၼ်ႉဝႃႈ ၵူဝ်ႇဢွင်ႇမိၼ်ႉ 
တေသွၼ်ပၼ်ပႃးလွင်ႈၼၼ်ႉၼႆလႄႈ ၼၢင်းသၢၼ်းထူၺ်းတႄႉ ပဵၼ်ဢၼ်ၵတ်းယဵၼ်ၸႂ်ၵႂႃႇ
တေႉတေႉယူႇယဝ်ႉ။

ဝၢႆးသေ မေႃသွၼ်ၶဝ်ပွၵ်ႈမိူဝ်းယဝ်ႉ ၼၢင်းသၢၼ်းထူၺ်းတႄႉ ပၼ်တၢင်းႁၼ်ထိုင်ဝႃႈ ၵိုင်ႇ 
လီၵႂႃႇႁူမ်ႈပၢင်ၶေႉသဵင်ႇၼၼ်ႉ တင်းမုင်ႉႁေႃႁိူၼ်ၽွမ်ႉၽွမ်ႉၵၼ်ၼႆႉယဝ်ႉ။ ပႃႈတွင်းၵျႇီၵေႃႈ 
ၽွမ်ႉၸွမ်းယူႇ။ မၼ်းယင်းလၢတ်ႈဝႃႈ မၼ်းလႆႈၸႂ်လဵၼ်ႈၽၢႆႉသေ လိူၼ်ၼႆႉၵေႃႈ ပဵၼ်လိူၼ်
ဢၼ်ၵၢမ်ႇလီတႃႇမၼ်ၼၢင်းၼႆၶိုၼ်းယူႇ။ ယွၼ်ႉမႄႈၸဝ်ႈမၼ်းၵေႃႈ ၽွမ်ႉၸွမ်းတႃႇတေၵႂႃႇ 
ပၢင်ၶေႉသဵင်ႇၼၼ်ႉလႄႈ ၼၢင်းသၢၼ်းထူၺ်းၵေႃႈ ပဵၼ်ဢၼ်ထုၵ်ႇၸႂ်ထုၵ်ႇၶေႃမၼ်းၵႂႃႇယ
ဝ်ႉ။ ၵူဝ်ႇဢွင်ႇမိၼ်ႉ တေသွၼ်ပၼ်ၶဝ်လွင်ႈဢီႈသင်ၼႆ လွမ်ဝူၼ်ႉသေမုင်ႈမွင်းဝႆႉယူႇ။

ပႃႈတွင်းၵျႇီလႄႈ ၼၢင်းယိင်း(4)ၵေႃႉတႄႉ ဢွၼ်ၵၼ်ၶဝ်ႈႁူမ်ႈ ပၢင်ၶေႉသဵင်ႇလဵၼ်ႈၽၢႆႉၼ
ၼ်ႉယူႇယဝ်ႉ။ ပႃႈတွင်းၵျႇီၵေႃႈ လွမ်မုင်ႈမွင်းတွၼ်ႈတႃႇတေပေႉ ပၢင်ၶေႉသဵင်ႇၼၼ်ႉယူႇ။ 
ယွၼ်ႉလိူၼ်ၼႆႉ ပဵၼ်လိူၼ်ဢၼ်ၵၢမ်ႇလီမီးသုၼ်ႇ ပုၼ်ႈတႃႇမၼ်းၼၼ်ႉၼႃႇ။ 

ၼိူဝ်ၶႅပ်းၽၢႆႉၼၼ်ႉ ပႃးႁၢင်ႊလုၵ်ႈဢွၼ်ႇ ဢႃႈသၢၵ်ႈ (4)လိူၼ်၊ (6)လိူၼ် (9)လိူၼ်လႄႈ 
(12)လိူၼ်သေ၊ ၼိူဝ်ၶႅပ်းၽၢႆႉတၢင်ႇဢၼ်သမ်ႉ မီးဝႆႉၶႅပ်းႁၢင်ႊတၢင်းၵိၼ်သႅၼ်းၵူႊ
မဵဝ်းမဵဝ်းယဝ်ႉ။ လွၵ်းလၢႆးလဵၼ်ႈၽၢႆႉၼႆႉတႄႉ တေလႆႈဢဝ်ၶႅပ်းႁၢင်ႊလုၵ်ႈဢွၼ်ႇ
ၸိူဝ်းၼၼ်ႉ ၵိုၵ်းၽၢၵ်ႈၸွမ်းၼင်ႇ ဢႃႈသၢၵ်ႈပၢၼ်ၶဝ်လႄႈ ၶႅပ်းႁၢင်ႊတၢင်းၵိၼ် 
ဢၼ်ၶဝ်ၵိုင်ႇလႆႈၵိၼ်ပၼ်ၼၼ်ႉယဝ်ႉ။

ပႃႈတွင်းၵျႇီတႄႉ လိူၵ်ႈဢဝ်ၶႅပ်းၽၢႆႉ ဢၼ်ပႃးႁၢင်ႊလုၵ်ႈဢွၼ်ႇ (4)လိူၼ်ၼၼ်ႉယူႇ။ 
ယဝ်ႉၵေႃႈ ၶိုၼ်းတူၺ်းၶႅပ်းႁၢင်ႊတၢင်းၵိၼ်သႅၼ်းၵူႊမဵဝ်းယဝ်ႉ။ သမ်ႉႁၼ်သႂ်ႇ ၶႅပ်းႁၢင်ႊမႄႈ
တိုၵ်ႉသွမ်ၼူမ်းလုၵ်ႈဢွၼ်ႇဝႆႉၼၼ်ႉယဝ်ႉ။ မၼ်းၼၢင်းၵေႃႈ ဢဝ်တင်းၶႅပ်းၽၢႆႉ မႄႈတိုၵ်ႉသွ
မ်ၼူမ်းလုၵ်ႈဢွၼ်ႇၼၼ်ႉလႄႈ ၶႅပ်းၽၢႆႉဢၼ်ပႃး ၶဝ်ႈ၊ ၽၵ်းၶဵဝ်ဢၼ်ပဵၼ်သီၶဵဝ်ၼၼ်ႉသေ 
ၶိုၼ်းဢဝ်ၵိုၵ်းၽၢၵ်ႈၸွမ်း ၶႅပ်းၽၢႆႉႁၢင်ႊလုၵ်ႈဢွၼ်ႇ ဢႃႈသၢၵ်ႈ (4)လိူၼ်ၼၼ်ႉယဝ်ႉ။ 
ပေႃးယဝ်ႉ လူၺ်ႈတၢင်းယုမ်ႇယမ်ဝႃႈ လႆႈဝၢၵ်ႈတႃႇဢွၵ်ႇပေႉယဝ်ႉၼႆသေ 
ႁႅၼ်မုင်ႈတူၺ်းဝႆႉယူႇယဝ်ႉ။

ၶေႃႈထၢမ်ၽိူမ်ႉ တႃႇလိူၵ်ႈၸႂ်ႉ ၼင်ႇထုၵ်ႇၸႂ်

ၸွင်ႇသူၽွမ်ႉၸႂ်ၸွမ်း ဢၼ်ပႃႈတွင်းၵျႇီ ဢဝ်ၶႅပ်းၽၢႆႉတမ်းၽၢၵ်ႈဝႆႉၼၼ်ႉႁိုဝ်။

သင်ၸိူင်ႉသူ ပဵၼ်ၵူၼ်းၵေႃႉပႃးၼႂ်းပၢင်ၶေႉသဵင်ႇၼၼ်ႉၸိုင် 
သူတေႁဵတ်းႁိုဝ်ၶပ်ႉလႃႇ။

•

•





14

ၸိူင်း

ၽိူဝ်ႇမေႃသွၼ်ၶိုၼ်းလၢတ်ႈဝႃႈ ပႃႈတွင်းၵျႇီလိူၵ်ႈၽၢႆႉၼၼ်ႉ ၽိတ်းဝႆႉဢိူဝ်ႈၼႆၼၼ်ႉ မၼ်းၼၢ
င်းၸႂ်ၸႃႉၵႂႃႇၵမ်းလဵဝ်ယဝ်ႉ။ ႁူမ်ႈဝႃႈ မၼ်းၸႂ်ၸႃႉ လွင်ႈမၼ်းဢမ်ႇဢွင်ႇပေႉၼၼ်ႉသေတႃႉ
ၵေႃႈ မၼ်းသူင်ၸႂ်တႃႇတေထွမ်ႇဢဝ် လွင်ႈဢၼ်မေႃသွၼ် တေသပ်းလႅင်းၼေၼၼ်ႉယူႇ။

ပုၼ်ႈတႃႇလုၵ်ႈဢွၼ်ႇၶဝ်တေၵႅၼ်ႇၶႅင်ၼၼ်ႉ ၼမ်ႉၼူမ်းမႄႈၼႆႉ တိုၼ်းၶဝ်ႈပႃးဝႆႉ 
ထၢတ်ႈလဵင်ႉၸႂ်ဢႃႇႁႃႇရႃႉ ဢၼ်ၶဝ်လူဝ်ႇၼၼ်ႉ တင်းမူတ်းယဝ်ႉလႄႈ လုၵ်ႈဢွၼ်ႇတႄႇ 
ဢဝ်ဝၢႆးသေၵိူတ်ႇယဝ်ႉ တေႃႇထိုင်(6)လိူၼ်ၼၼ်ႉ တၢင်းၵိၼ်၊ ၼမ်ႉ၊ 
တၢင်းၵိၼ်ဢၼ်လႂ်ၵေႃႈယဝ်ႉ တိုၼ်းဢမ်ႇလူဝ်ႇလႆႈလဵင်ႉပၼ်သင် လူဝ်ႇလႆႈလဵင်ႉ 
ပၼ်ၼမ်ႉၼူမ်းမႄႈ မဵဝ်းလဵဝ်ၵွၺ်းၼႆ မေႃသွၼ်သပ်းလႅင်းၼေ ၵူၼ်းၸိူဝ်းမႃးၶဝ်ႈပၢင်ၶေႉ
သဵင်ႇၸိူဝ်းၼၼ်ႉယူႇ။ လွင်ႈသွမ်လဵင်ႉပၼ်ၸိူင်ႉၼၼ်ၼၼ်ႉ ႁွင်ႈဝႃႈ လဵင်ႉပၼ်ၼမ်ႉၼူမ်းမႄႈ
မဵဝ်းလဵဝ်ၼႆယဝ်ႉ။

မိူဝ်ႈၶၢဝ်းယၢမ်းၼၼ်ႉ ၵေႃႉပဵၼ်မႄႈၼႆႉ တေလႆႈလဵင်ႉပၼ် ၼမ်ႉၼူမ်းလုၵ်ႈဢွၼ်ႇ 
ၼိူင်ႈဝၼ်းလႂ် (10)ပွၵ်ႈ (ႁူမ်ႈတင်းၵၢင်ဝၼ်းၵၢင်ၶိုၼ်း)ယဝ်ႉ။ ၽိူဝ်ႇပႃႈတွင်းၵျႇီလႆႈငိုၼ်း 
ၶၢဝ်ႇၼၼ်ႉၵေႃႈ ပဵၼ်ဢၼ်ဢၢမ်းဢေႃးၵႂႃႇၵမ်းလဵဝ်။ မၼ်းၼၢင်းၼႆႉ ၽိတ်းမႃးယူႇ 
ၵူႊၶၢဝ်းယၢမ်းယဝ်ႉႁိုဝ်။ မၼ်းၼၢင်းလႆႈလဵင်ႉလူ လုၵ်ႈဢွၼ်ႇမၼ်းမႃးၼႆႉ 
ၽိတ်းလွၵ်းလၢႆးမၼ်းမႃးယဝ်ႉႁိုဝ်။





17

ၸိူင်း

မိူဝ်ႈၶိုၼ်းပွၵ်ႈထိုင်ႁိူၼ်းၼၼ်ႉ တႄႇမိူဝ်ႈဢႃႈသၢၵ်ႈ ၽူဝ်းဝႃႉလူင်းလႆႈ (2)လိူၼ်သေ လႆႈ
တႄႇလဵင်ႉမၼ်းၶဝ်ႈႁုင်လႅဝ်မႃးလႄႈ ၼၢင်းသၢၼ်းထူၺ်းၼႆႉ လႆႈလွမ်မႆႈၸႂ်ဝႆႉယူႇဢိူဝ်ႈ။ 
ပႃႈတွင်းၵျႇီတႄႉ ထူၺ်ႈၸႂ်လူင်ပႅတ်ႈၵမ်းၼိူင်ႈသေ ယွမ်းႁပ်ႉဢဝ်ဝႃႈ ႁူမ်ႈဝႃႈတီႈၼႂ်းတူင်ႇ 
တီႈႁဝ်းၼႆႉ ပၢၼ်သိုပ်ႇပၢၼ် ၽႂ်ၶႂ်ႈၸႂ်ႉလွၵ်းလၢႆးလဵင်ႉလူမႃးၸိူင်ႉႁိုဝ်ၵေႃႈယဝ်ႉ၊ 
ၽူဝ်းဝႃႉလူင်းတႄႉ ပေႃးၼိူင်းတင်း ဢႃႈသၢၵ်ႈမၼ်းၸိုင် တူဝ်လဵၵ်ႉႁႅင်းဝႆႉလႄႈ 
သင်ၶႂ်ႈႁႂ်ႈမၼ်းၸၢႆးမူႈယႂ်ႇၼင်ႇ ဢၼ်ၶႂ်ႈပဵၼ်ၼၼ်ႉတႄႉ လူဝ်ႇလႆႈႁဵတ်းၸွမ်းၼင်ႇ 
တၢင်းႁၼ်ထိုင် မေႃသွၼ်ဢၼ်မီးပႆႇၺႃႇတၢင်းႁူႉၼႆႉ တေလီသေပိူၼ်ႈယဝ်ႉ ၼႆယဝ်ႉ။ 
 တီႈပၢင်ၶေႉသဵင်ႇၼၼ်ႉ မၼ်းၼၢင်းၵေႃႈ လွမ်ႁၼ်မႅၼ်ႈၺႃး လုၵ်ႈၸၢႆးဢွၼ်ႇ 
မေႃသွၼ်ၼၼ်ႉယူႇ။ လုၵ်ႈၸၢႆးဢွၼ်ႇမေႃသွၼ်ၼၼ်ႉတႄႉ တေႃႇထိုင်မၼ်းလႆႈ (6)
လိူၼ်ၼၼ်ႉ ယွၼ်ႉလဵင်ႉပၼ်ၼမ်ႉၼူမ်းမႄႈမဵဝ်းလဵဝ်ၵွၺ်းသေ မိူဝ်ႈလဵဝ် ဢႃႈသၢၵ်ႈမၼ်းလႆႈ 
(4)ၶူပ်ႇသေ ပဵၼ်လုၵ်ႈဢွၼ်ႇၸၢႆး ဢၼ်ယူႇလီလႄႈ မင်ႈသုင်ဝႆႉၵေႃႉၼိူင်ႈယဝ်ႉၼႃႇ။

ပႃႈတွင်းၵျႇီၶိုၼ်းလၢတ်ႈ လုၵ်ႈပႂ်ႉမၼ်းဝႃႈ ပုၼ်ႈတႃႇတေလႅၵ်ႈလၢႆႊတၢင်းၵိၼ်လုၵ်ႈဢွၼ်ႇ 
ႁႂ်ႈတိူဝ်းၶႅမ်ႉမႃးၼၼ်ႉ ဢမ်ႇတူၵ်းလိုၼ်းၵႃႊႁိုဝ်ၼင်ႇၵဝ်ႇ ၼႆယူႇ။ ၼၢင်းသၢၼ်းထူၺ်းၼႆႉ 
တေလႆႈသိုပ်ႇလဵင်ႉ ၼမ်ႉၼူမ်းမႄႈမဵဝ်းလဵဝ်ပၼ် ၽူဝ်းဝႃႉလူင်း ၼိူင်ႈဝၼ်းလႂ် (10)
ပွၵ်ႈ တေႃႇထိုင်ဢႃႈသၢၵ်ႈမၼ်း တဵမ်(6)လိူၼ်ယဝ်ႉ။ ဝၢႆးသေ ၽူဝ်းဝႃႉလူင်းတဵမ်(6)
လိူၼ်ယဝ်ႉၼၼ်ႉ ပုၼ်ႈတႃႇတေလဵင်ႉပၼ် တၢင်းၵိၼ်ႁႂ်ႈထုၵ်ႈမႅၼ်ႈၼၼ်ႉၵေႃႈ တေဢၢၼ်းႁူ
ပ်ႉထူပ်းတွင်ႈထၢမ်မေႃသွၼ်ထႅင်ႈပွၵ်ႈၼိူင်ႈၼႆၵွၼ်ႇယဝ်ႉ။

ပုၼ်ႈတႃႇတေႁၢင်ႈႁႅၼ်း ဝၼ်းၵိူတ်ႇလုၵ်ႈဢွၼ်ႇ ၶွပ်ႈတဵမ်(6)လိူၼ်ၼၼ်ႉ 
ၼၢင်းသၢၼ်းထူၺ်းလႄႈ ပႃႈတွင်းၵျႇီၵေႃႈ ပႃးတင်းလုၵ်ႈဢွၼ်ႇၶႃသေ ၵႂႃႇလႄႇ 
တီႈမေႃသွၼ်ယူႇယဝ်ႉ။ ၶႃသွင်ၵေႃႉၵေႃႈ တင်းမီးႁႅင်းၸႂ်တဵမ်ထူၼ်ႈ ပုၼ်ႈတႃႇတေႁပ်ႉ 
ထွမ်ႇဢဝ် တၢင်းႁၼ်ထိုင်လီ တီႈမေႃသွၼ်ဝႆႉယူႇယဝ်ႉ။

ၼၢင်းသၢၼ်းထူၺ်းၶဝ်တၢင်းသဵင်ႈၵေႃႈ ယူႇလီၵိၼ်ဝၢၼ်ၵၼ်ယူႇလူး။ 
မေႃႈသွၼ်ၵေႃႈလၢတ်ႈဝႃႈ ၸူမ်းတေႉယဝ်ႉ ဢၼ်လႆႈမႃးလႄႇထိုင်ၵၼ် ၸိူင်ႉၼႆ ၼႆယဝ်ႉ။ 
 သင်လုၵ်ႈဢွၼ်ႇတဵမ်(6)လိူၼ်ယဝ်ႉၸိုင် တေလႆႈတႄႇလဵင်ႉတၢင်းၵိၼ်ပၼ် 
ၵမ်းဢိတ်းၵမ်းဢိတ်း ၵႂႃႇလွၺ်းလွၺ်းယဝ်ႉဢိူဝ်ႈ။ ၼႆႉတႄႉ ႁွင်ႉဝႃႈ ၵၢၼ်လဵင်ႉ 
တၢင်းၵိၼ်ထႅမ်ၼႆယဝ်ႉ။ သပ်းလႅင်းၼေပၼ်ထႅင်ႈဝႃႈ ယွၼ်ႉႁူင်းၶဝ်ႈလုၵ်ႈဢွၼ်ႇၼႆႉ တိုၵ်ႉ 
လဵၵ်ႉႁႅင်းလႄႈ သင်လဵင်ႉပၼ်တၢင်းၵိၼ်ၸိုင် ၵၢၼ်လဵင်ႉပၼ် တၢင်းၵိၼ်ဢၼ်ႁဵတ်းႁႂ်ႈယူႇလီ 
လႄႈ ထၢတ်ႈလဵင်ႉၸႂ်ဢႃႇႁႃႇရႃႉတဵမ်ထူၼ်ႈၼၼ်ႉ ထိုင်ထိုင်တီႈတီႈၼႆႉ လွင်ႈယႂ်ႇဢိူဝ်ႈ 
ၼႆယဝ်ႉ။

ၶႂ်ႈဝႃႈတႄႉၵေႃႈ လိူဝ်သေၶဝ်ႈယဝ်ႉ တေလႆႈလဵင်ႉပၼ် လုၵ်ႈဢွၼ်ႇ ၽၵ်းယိူဝ်ႈၼၢင်းၶဵဝ်လႄႈ 
ၼိူဝ်ႉ၊ ပႃ ဢမ်ႇၼၼ် ထူဝ်ႇၵူႊမဵဝ်းမဵဝ်းၸိူဝ်းၼႆႉဢိူဝ်ႈ။ ယွၼ်ႉလုၵ်ႈဢွၼ်ႇလဵၵ်ႉၶဝ် ဢမ်ႇပႆႇ 
မီးၶဵဝ်ႈလီလီ ပုၼ်ႈတႃႇတေၵဵဝ်ႉလႆႈတၢင်းၵိၼ်လႄႈ တေလႆႈႁဵတ်းႁႂ်ႈတၢင်းၵိၼ်
ဢူၼ်ႈပိူဝ်ႉဝႆႉ၊ လေႃးၼမ်ႉသေတူမ်ႈ ႁႂ်ႈပဵၼ်ဢူၼ်မႃးၸိူဝ်းၼႆႉယဝ်ႉ။ တႄႇၸဵမ်မိူဝ်ႈ 
ၼၢင်းယိင်းၼိူင်ႈၵေႃႉ တႄႇပႃးတွင်ႉၼၼ်ႉသေ တေႃႇထိုင်လုၵ်ႈဢွၼ်ႇလႆႈ(2)ၶူပ်ႇၼၼ်ႉ ႁွင်ႉ 
ဝႃႈၶၢဝ်းတၢင်းၼိူင်ႈႁဵင်ဝၼ်းၼႆသေ ၶၢဝ်းယၢမ်းၼၼ်ႉ ပဵၼ်ၶၢဝ်းယၢမ်းဢၼ်လွင်ႈယႂ်ႇ
ထီႈသုတ်း ပုၼ်ႈတႃႇလုၵ်ႈဢွၼ်ႇၶဝ်မူႈယႂ်ႇယဝ်ႉ။ ၼႂ်းၶၢဝ်းယၢမ်းဢၼ်ၼႆႉ ၼႂ်းတၢင်းၵိၼ် 
ဢၼ်ၵိၼ်ပၼ်ယူႇၵူႊဝၼ်းၼၼ်ႉ လူဝ်ႇလႆႈပႃးသႅၼ်းမဵဝ်းတၢင်းၵိၼ်ၸေးၸေးဢိူဝ်ႈၼႆ 
မေႃသွၼ်သပ်းလႅင်းပၼ်ၼင်ႇၼႆယဝ်ႉ။

သူဝူၼ်ႉဝႃႈ တီႈပွင်ႇၶွင် ၸိူင်းၶၢဝ်းတၢင်းၼိူင်ႈႁဵင်ဝၼ်းၼႆႉ 
မၼ်းၶႂ်ႈဝႃႈသင်တေႉတေႉလႃႇ။

သင်ၸိူင်ႉဝႃႈ သူတေလႆႈတႅမ်ႈၸိူင်းဢၼ်ၼႆႉၸိုင် 
သူၶႂ်ႈႁႂ်ႈမၼ်းသုတ်းၸိူင်ႉႁိုဝ်။

•

•

ဝၢႆးသေႁိုင်ယဝ်ႉမွၵ်ႈလၢႆလၢႆဝူင်ႈၼၼ်ႉယဝ်ႉ ၽႅဝ်ထိုင်မႃးဝၼ်း ၽူဝ်းဝႃႉလူင်း တဵမ်(6)
လိူၼ်ယဝ်ႉ။ ယွၼ်ႉပဵၼ်ဝၼ်း ၽူဝ်းဝႃႉလူင်း တဵမ်(6)လိူၼ်ၼႆလႄႈ ၼင်ႇႁိုဝ်ၵူႊၵေႃႉပေႃး 
ဢၢမ်းဢေႃးၵႂႃႇၼၼ်ႉ ပႃႈတွင်းၵျႇီၵေႃႈ လုၵ်ႉၸဝ်ႉၸဝ်ႉသေ ႁုင်မၢၵ်ႇပၵ်ႉ၊ 
ၶိုၼ်းဢဝ်ၼူတ်ႈလႅဝ်သေ လေႃးတင်းၼမ်ႉမၼ်းဢိတ်းဢိတ်းသေ ႁၢင်ႊႁႅၼ်းဝႆႉ တႃႇ
လဵင်ႉပၼ်လၢၼ်ၸၢႆးဢွၼ်ႇမၼ်းယဝ်ႉ။ ပုၼ်ႈတႃႇၵူၼ်းၼႂ်းမုင်ႉႁေႃႁိူၼ်းတၢင်ႇၵေႃႉၵေႃႈ 
မၼ်းႁၢင်ႊႁႅၼ်းဝႆႉပၼ် ၶဝ်ႈ၊ မၢၵ်ႇပၵ်ႉႁုင်၊ ၶႆႇၵႆႇ ၸိူဝ်းၼႆႉဝႆႉပၼ်ယဝ်ႉ။

ၸွင်ႈသူႁၢင်ႈႁႅၼ်း တႃႇၶဝ်ႈ ဢၼ်ၽၵ်းဢမ်ႇမိူၼ်ၵၼ်လၢႆလၢႆမီႇၼၼ်ႉ ပၼ်
ပုၼ်ႈတႃႇမုင်ႉႁေႃႁိူၼ်းသူႁိုဝ်။ ပုၼ်ႈတႃႇတေ ႁၢင်ႊႁႅင်းၸိူင်ႉၼၼ်ၼၼ်ႉ 
မီးလွင်ႈတၢင်းယၢပ်ႇသင်လႃႇ။

•

ၸိူင်း ၵၢၼ်ဢုပ်ႇဢူဝ်း

ဝၢႆးသေၵူၼ်းၼႂ်းႁိူၼ်း မႃးၼင်ႈၸုမ်ႇၵူႈၵၼ်တီႈမူႇၶဝ်ႈယဝ်ႉ ပႃႈတွင်းၵျႇီပိုတ်ႇ 
ၽၵ်းၸိူဝ်းၼၼ်ႉၵေႃႈ ၵူႊၵေႃႉဢွၼ်ၵၼ်ဢၢမ်းဢေႃးသေ ၸူမ်းသိူဝ်းၵၼ်ဝႆႉယူႇ။ 
ပႃႈတွင်းၵျႇီၵေႃႈ ၵွၼ်ႉဢဝ်မၢၵ်ႇပၵ်ႉႁုင်ၼၼ်ႉ ၸေႃႉၼိူင်ႈသေ သွမ်လဵင်ႉပၼ် 
ၽူဝ်းဝလူင်းယဝ်ႉ ၼၢင်းသၢၼ်းထူၺ်းၵေႃႈ ၵူမ်ႈတူၺ်းသေ ယုမ်ႉဝႆႉယူႇ။ လွင်ႈဢၼ်  
ၼၢင်းသၢၼ်းထူၺ်းလႆႈမီးမႄႈၸဝ်ႈ ဢၼ်မေႃႁပ်ႉၶၢမ်ႇဢဝ် တၢင်းဝူၼ်ႉ၊ 
တၢင်းႁၼ်ထိုင်ဢၼ်မႂ်ႇၸိူင်ႉၼႆၼႆႉ လႆႈဝႃႈပဵၼ်သူးလၢပ်ႈလူင် 
တႃႇမၼ်းၼၢင်းတေႉတေႉယဝ်ႉ။

ၸိူင်းတွၼ်ႊ(2)သုတ်းၵႂႃႇယဝ်ႉ။ ဢုပ်ႇဢူဝ်းတင်းၵူၼ်း 
ၸိူဝ်းမႃးႁူမ်ႈၼၼ်ႉလႄႈ။ ၶၢဝ်းယၢမ်းဢုပ်ႇဢူဝ်း တေႁိုင်မွၵ်ႈ 15-
20 မဵတ်ႉယူႇ။

လွင်ႈလဵင်ႉပၼ်ၼမ်ႉၼူမ်းမႄႈမဵဝ်းလဵဝ် တေႃႇထိုင် ဢႃႈသၢၵ်ႈ (6)လိူၼ်ၼႆႉ 
ၶႂ်ႈပွင်ႇဝႃႈသင်တေႉတေႉလႃႇ။

ၼႂ်းမူႇဝၢၼ်ႈသူၼၼ်ႉ ၸွင်ႇမီးမႄႈလဵင်ႉလုၵ်ႈ ဢၼ်လဵင်ႉပၼ်ၼမ်ႉၼူမ်းမႄႈ
မဵဝ်းလဵဝ် တေႃႇထိုင်လုၵ်ႈဢွၼ်ႇလႆႈ (6)လိူၼ်ၼၼ်ႉႁိုဝ်။ ယွၼ်ႉသင်လႄႈ 
လႆႈသွမ်လဵင်ႉပၼ်ၸိူင်ႉၼၼ်။ ဢမ်ႇၼၼ်ၵေႃႈ ယွၼ်ႉသင်လႄႈ 
ဢမ်ႇသွမ်လဵင်ႉပၼ်ၸိူင်ႉၼၼ်။

ၼႂ်းမူႇဝၢၼ်ႈသူၼၼ်ႉ မႄႈလုၵ်ႈဢွၼ်ႇၶဝ် ၸွင်ႇလဵင်ႉပၼ်ၼမ်ႉလုၵ်ႈဢွၼ်ႇ 
ဢၼ်လႆႈ(6)လိူၼ်လူင်းတႂ်ႈၼၼ်ႉႁိုဝ်။ ယွၼ်ႉသင်လႄႈ လဵင်ႉပၼ်ၼမ်ႉ။ 
တႄႇလဵင်ႉပၼ်ၼမ်ႉ မိူဝ်ႈၶၢဝ်းလႂ်။ သင်လဵင်ႉပၼ်ၼမ်ႉၼႆ ၸၢင်ႊမီးၽေးသင်။

ၼႂ်းမူႇဝၢၼ်ႈသူၼၼ်ႉ လုၵ်ႈဢွၼ်ႇ(2)ၶူပ်ႇ လူင်းတႂ်ႈၼႆႉ သင်ဢဝ်လွၵ်းလၢႆးၸွ
မ်းၽိင်ႈထုင်းဝႃႈၸိုင် ၵႆႉၵိၼ်တၢင်းၵိၼ်မဵဝ်းႁိုဝ်လႃႇ။

ၸိူင်းဢၼ်ၼႆႉ ၸွင်ႇၸၢင်ႊပဵၼ်လႆႈဢၼ်တေႉမၼ်းႁိုဝ်။ ၸွင်ႇသူဝူၼ်ႉဝႃႈ 
ၼႂ်းဝၢၼ်ႈသူၼၼ်ႉ ၸၢင်ႊၵိူတ်ႇပဵၼ်လွင်ႈတၢင်းၸိူင်ႉၼႆႁိုဝ်။

•

•

•

•

•



ႁႂ်ႈၵူၼ်းမႃးထွမ်ႇငိၼ်းၶဝ် ၶိုၼ်းၶူၼ်ႉၶႆႊထတ်းသၢင်တူၺ်း လွင်ႈၵၢၼ်ႁဵၼ်း 
ဢၼ်ၶဝ်လႆႈငိၼ်းမႃး ၸွမ်းၸိူင်းတင်းမူတ်းၼၼ်ႉတႃႉ။

ၵၢၼ်ၶူၼ်ႉၶႆႊထတ်းသၢင်

ၵူၼ်းမႃးထွမ်ႇၶဝ်ၼႆႉ ၽွတ်ႈႁဵတ်းပၼ်မူႇၸုမ်းဢွၼ်ႇ ၼိူင်ႈၸုမ်းလႂ် (4-5) ၵေႃႉတႃႉ။ 
ၼႂ်းမူႇၸုမ်းဢွၼ်ႇၼၼ်ႉ ႁႂ်ႈၶဝ်ဢုပ်ႇဢူဝ်းၵၼ် လွင်ႈတၢင်း ၵၢၼ်ႁဵၼ်းဢၼ်လီသူင်ၸႂ် 
လႄႈ  ဢၼ်လွင်ႈယႂ်ႇ ၸိူဝ်းဢၼ်လႆႈငိၼ်းမႃး ၼႂ်းၸိူင်း ၼၼ်ႉတႃႉ။ မိူဝ်ႈဢုပ်ႇ 
ဢူဝ်းၵၼ်ယဝ်ႉတၢၼ်ႇတၢၼ်ႇၼၼ်ႉ လၢတ်ႈၼေၶဝ်ဝႃႈ လွင်ႈၵၢၼ်ႁဵၼ်းသွင်လွင်ႈ 
ဢၼ်ဢုပ်ႇဢူဝ်းၵၼ်ဝႆႉၼႂ်းမူႇၸုမ်းဢွၼ်ႇၼၼ်ႉ တေလႆႈၶိုၼ်းပိုၼ်ႊၽႄၼေ 
ၵူၼ်းတၢင်ႇၸုမ်းဢိူဝ်ႈ ၼႆတႃႉ။

ႁႂ်ႈမူႇၸုမ်းဢွၼ်ႇ ၶိုၼ်းပိုၼ်ႊၽႄၼေ လွင်ႈၵၢၼ်ႁဵၼ်း ဢၼ်ၶဝ်ဢုပ်ႇဢူဝ်းၵၼ်ဝႆႉ 
ၼၼ်ႉတႃႉ။ လွင်ႈတၢင်းဢၼ်ၶဝ်ပိုၼ်ႊၽႄၼေၼၼ်ႉ ၵေႃႉပဵၼ်ၽူႈၵႅဝ်ပၢင် 
တႅမ်ႈလူင်းဝႆႉ တီႈၽိုၼ်ၸေႈတႃႉ။ လွင်ႈတၢင်းဢၼ် မူႇၸုမ်းဢွၼ်ႇၸုမ်းလႂ်ၸုမ်းၼၼ်ႉ 
လၢတ်ႈၼေၼၼ်ႉ ၶေႃႈၸႂ်ႉၵႂၢမ်းလၢတ်ႈၶဝ် ဢမ်ႇမိူၼ်ၵၼ်သေတႃႉ သင်တီႈပွင်ႇ 
မၼ်းမိူၼ်ၵၼ်ဝႆႉၸိုင် ၽူႈၵႅဝ်ပၢင် လူဝ်ႇလေႃးၵၼ်သေတႅမ်ႈႁႂ်ႈပဵၼ် 
ၵၢၼ်ႁဵၼ်းၼိူင်ႈဢၼ်ၵွၺ်း။

သင်ၵူႊၸုမ်းၸုမ်းပိုၼ်ႊၽႄၼေယဝ်ႉယဝ်ႉၸိုင် ၽူႈၵႅဝ်ပၢင် လူဝ်ႇထၢမ်ပၼ်ၶေႃႈထၢမ်
ၼင်ႇပႃႈတႂ်ႈၼႆႉသေ ႁႂ်ႈၵူႊၵေႃႉၶဝ်ႈႁူမ်ႈဢုပ်ႇဢူဝ်းတႃႉ။ ၶႂ်ႈထၢမ် ၶေႃႈထၢမ်သင်ထႅင်ႈ။ 
လွင်ႈဢၼ်လၢတ်ႈဝႆႉၸိူဝ်းၼၼ်ႉ ၸွင်ႇပႃးၵၢၼ်ႁဵၼ်း ဢၼ်လမ်ႇလွင်ႈမၼ်းႁိုဝ်။ 

ဝၢႆးသေဢုပ်ႇဢူဝ်းၵၼ်ယဝ်ႉ ၶိုၼ်းထၢမ်ဝႃႈ ၵၢၼ်ႁဵၼ်းဢၼ်လႂ်ၼႆႉ လူၺ်ႈၵူၼ်းၵေႃႉ 
လႂ်ၵေႃႉၼၼ်ႉသေ ၸၢင်ႊႁဵတ်းပၼ် တႃႇတူဝ်ၸဝ်ႈၵဝ်ႇ ဢမ်ႇၼၼ် ၸွၺ်ႈထႅမ်ပၼ်ၵူ
ၼ်းၼႂ်းမုင်ႉႁေႃႁိူၼ်းၸိူင်ႉႁိုဝ် ၼႆတႃႉ။ ႁႂ်ႈႁႃဢူၺ်းၵေႃႉ တႃႇဢုပ်ႇတေႃႇၼိူင်ႈၵေႃႉသေ

•

•

•

•

ၶၢဝ်းငၢဝ်းပိူင်လူင် ဢၼ်ၵဵဝ်ႇလူၺ်ႈ ထၢတ်ႈလဵင်ႉၸႂ်ဢႃႇႁႃႇရႃႉ မႄႈလုၵ်ႈဢွၼ်ႇလႄႈ 
လုၵ်ႈဢွၼ်,လဵၵ်ႉၶဝ်

ပိုၼ်ႊၽႄၼေ လွင်ႈတၢင်းဢၼ်ၸဝ်ႈၵဝ်ႇဢၢၼ်းႁဵတ်းၼၼ်ႉ တီႈဢေႇသုတ်းမၼ်း 
ၼိူင်ႈမဵဝ်းတႃႉ။ ယဝ်ႉၵေႃႈ လၢတ်ႈႁႂ်ႈ ဢူၺ်းၵေႃႉဢၼ်ၸဝ်ႈၵဝ်ႇဢုပ်ႇတေႃႇယဝ်ႉၼ
ၼ်ႉ ၶိုၼ်းပိုၼ်ႊၽႄၼေ လွင်ႈဢၼ်မၼ်းဢၢၼ်းႁဵတ်းၼၼ်ႉတႃႉ။

ယူႇတီႈၽူႈၵႅဝ်ပၢင်သေ ၸၢင်ႊလိူၵ်ႈဢွၵ်ႇမႃး ၼႂ်းၵူၼ်းမႃးထွမ်ႇၸိူဝ်းၼၼ်ႉသေ 
ႁႂ်ႈၶဝ်ပိုၼ်ႊၽႄ လွင်ႈဢၼ်ၶဝ် ဢဵၼ်းဢၢၼ်းႁဵတ်းသၢင်ႈၼၼ်ႉ 
ၸူးၵူၼ်းတၢင်းၼမ်လႆႈယူႇ။

•

1။

2။

ပုၼ်ႈတႃႇလုၵ်ႈဢွၼ်ႇတေမူႈယႂ်ႇလီၼၼ်ႉ တၢင်းၵိၼ်မႄႈလုၵ်ႈဢွၼ်ႇၼိူင်ႈတႃႇၼႆႉ 
တီႈဢေႇသုတ်း ႁႂ်ႈပႃးသႅၼ်းမဵဝ်းတၢင်းၵိၼ် ဢၼ်ဢမ်ႇမိူၼ်ၵၼ် (3)မဵဝ်းလႄႈ။

ၵိၼ်ပၼ် (ႁူဝ်ပိုၵ်ႉလႅင်၊ မၼ်းလႅင်၊ မၢၵ်ႇမူင်ႈသုၵ်း၊ မၢၵ်ႇသၢင်းၽေႃးသုၵ်း ၸၵႂႃႇ 
ၸိူဝ်းၼႆႉ) ဢၼ်ပဵၼ်ၽၵ်းၶဵဝ် လႄႈ မၢၵ်ႉမႆႉ သီမၢၵ်ႇၸွၵ်း လႄႈ သီလႅင်၊ (ၽၵ်းၵႃႇ 
လၢၼ်ႇသၢႆႇ၊ ၽၵ်းၶူမ်ၶႆႇ ၸၵႂႃႇၸိူဝ်းၼႆႉ) ဢၼ်ပဵၼ်ယွတ်ႈၽၵ်း ၸိူဝ်းမီးသီၶဵဝ်၊ 
မၢၵ်ႇၶႆၼိူၺ်း၊ ၶႆႇၵူႊမဵဝ်းမဵဝ်း၊ ထူဝ်ႇလိၼ်၊ ထူဝ်ႇၶၢမ်း၊ ထူဝ်ႇလႅင်ဢွၼ်ႇ ၸၵႂႃႇထူဝ်ႇ 
ၵူႊမဵဝ်းမဵဝ်း ဢၼ်ပဵၼ်တၢင်းၵိၼ်းၸိူဝ်းမီး သီပႅၵ်ႇပိူင်ႈၵၼ်လၢႆလၢႆမဵဝ်းၸိူဝ်းၼၼ်တႃႉ။

တၢင်းၵိၼ်ၸိူဝ်းဢၼ်လႆႈလူၺ်ႈတူဝ်သတ်း (ၼိူဝ်ႉ၊ ပႃ၊ တပ်း)ၸိူဝ်းၼႆႉ ပွင်ပဵၼ်လႆႈ 
မိူဝ်ႈလႂ်ၵေႃႈ ၵိၼ်ပၼ်သေႇသေႇလႄႈ။ မိူဝ်ႈၽွင်းဢမ်ႇပွင်ပဵၼ်လႆႈၼၼ်ႉၵေႃႈ ၵိၼ်ပၼ် 
ထူဝ်ႇယၢဝ်း/ပွတ်း၊ ထူဝ်ႇလိၼ်၊ မဵတ်ႉထူဝ်ႇ၊ ထူဝ်လႅင် ၸႃႉၵႂႃႇၸိူဝ်းၼႆႉလႄႈ။

လဵင်ႉပၼ်ၼမ်ႉၼူမ်းမႄႈမဵဝ်းလဵဝ်ၵွၺ်းလႄႈ။ တီႈပွင်ႇမၼ်းတႄႉ ပုၼ်ႈတႃႇ 
ႁႂ်ႈလုၵ်ႈဢွၼ်ႇသူ ယူႇလီၵႅၼ်ႇၶႅင်ၼၼ်ႉ တေႃႇလုၵ်ႈဢွၼ်ႇသူတဵမ်ႁူၵ်းလိူၼ်ၼၼ်ႉယႃႇ 
ပေလဵင်ႉပၼ်ၼမ်ႉသေဢိတ်းသေ လဵင်ႉပၼ်ၼမ်ႉၼူမ်းမႄႈမဵဝ်းလဵဝ်ၵွၺ်းၼၼ်ႉယဝ်ႉ။

ၼမ်ႉၼူမ်းမႄႈၼႆႉ ပဵၼ်ထၢတ်ႈလဵင်ႉၸႂ် ဢၼ်ၶိုၵ်ႉၶႅမ်ႉလိူဝ်သေပိူၼ်ႈ ပုၼ်ႈတႃႇ 
လုၵ်ႈဢွၼ်ႇသေ၊ မၼ်းထႅမ်ပၼ်လႆႈထၢတ်ႈလဵင်ႉၸႂ် တဵမ်တဵမ်ထူၼ်ႈထူၼ်ႈယဝ်ႉ။

ၵွၼ်ႇလုၵ်ႈဢွၼ်ႇပႆႇတဵမ်(6)လိူၼ်ၼၼ်ႉ တူဝ်ၶိင်းလုၵ်ႈဢွၼ်ႇၼႆႉ ဢမ်ႇပႆႇမီးႁႅင်း 
ယွၺ်ႈလႆႈ တၢင်းၵိၼ်တၢင်ႇမဵဝ်းၼၼ်ႉလႆႈသႄႈ။ သင်ၸိူင်ႉၵိၼ်ၺႃးတၢင်းတၢင်းၵိၼ်
တၢင်ႇမဵဝ်းၸိုင် ၸၢင်ႊမေႃၼၢဝ်၊ ၸၢင်ႊပဵၼ်လွင်ႈၵိတ်ႇၶွင်ႈတေႃႇ ၵၢၼ်မူႈယႂ်ႇ 
လုၵ်ႈဢွၼ်ႇၼၼ်ႉ ႁႂ်ႈထိူင်းၵႂႃႇၵွၼ်ႇဢိူဝ်ႈ။



လုၵ်ႈဢွၼ်ႇၼႆႉ ၵွၼ်ႇပႆႇတဵမ်(6)လိူၼ်ၼၼ်ႉ တိုၼ်းဢမ်ႇလူဝ်ႇၵိၼ်ၼမ်ႉ ဢမ်ႇၼၼ် 
ၼမ်ႉတၢင်ႇမဵဝ်းသင်သႄႈ။ ၽွင်းမိူဝ်ႈၽိင်ႈၾႃႉမႆႈႁႅင်းၼၼ်ႉၵေႃႈ ၼမ်ႉၼူမ်းမႄႈၼႆႉ 
ၽိူမ်ႉထႅမ်ပၼ်လႆႈထၢတ်ႈၼမ်ႉ ၵႃႊၼင်ႇ လုၵ်ႈဢွၼ်ႇလူဝ်ႇၼၼ်ႉလႆႈယူႇ။ သင်ႉၸိူင်ႉ 
ဝႃႈ လႆႈလဵင်ႉၺႃးၼမ်ႉ ဢမ်ႇၼၼ် ၼမ်ႉတၢင်ႇမဵဝ်းၸိုင် မၼ်းႁဵတ်းႁႂ်ႈၶဝ်ၸုပ်ႇၵိၼ်ၼူ
မ်းမႄႈဢေႇမႃးသေ ၸၢင်ႊႁဵတ်းႁႂ်ႈလွင်ႈမူႈယႂ်ႇၶဝ်ယွမ်းလူင်းၼၼ်ႉယဝ်ႉ။

ဢိင်လူၺ်ႈလွင်ႈလဵင်ႉပၼ် ၼမ်ႉၼူမ်းမႄႈမဵဝ်းလဵဝ်ၼႆႉသေ ၸၢင်ႊႁေႉၵင်ႈလႆႈ 
တၢင်းပဵၼ်တွင်ႉႁေႈ တွင်ႉၵႂႃႇလႄႈ တၢင်းပဵၼ်ထူၺ်ႈၸႂ်ၵပ်ႉၸိူဝ်းၼႆႉၵွၼ်ႇယဝ်ႉ။

ယႃႇပေဢဝ်ၼမ်ႉၼူမ်းဢႅပ်ႇ/တဝ်ႈၼူမ်းသေ လဵင်ႉပၼ်လုၵ်ႈဢွၼ်ႇသူလႃးလႃး။ 
ၼမ်ႉၼူမ်းဢႅပ်ႇၼႆႉ မၼ်းသိမ်းယၢပ်ႇသေ ၸၢင်ႊႁဵတ်းႁႂ်ႈပဵၼ်တွင်ႉႁေႈတွင်ႉၵႂႃႇၼၼ်ႉ
ယဝ်ႉ။

3။ တီႈပွင်ႇၵၢၼ်လဵင်ႉပၼ်ၼမ်ႉၼူမ်းမႄႈမဵဝ်းလဵဝ် ထႅင်ႈဢၼ်ၼိူင်ႈတႄႉ ပုၼ်ႈတႃႇ 
လုၵ်ႈဢွၼ်ႇတေမူႈယႂ်ႇလႄႈ တႃႇႁႂ်ႈမီးၼမ်ႉၼူမ်းၶိုတ်းလႆႈၼၼ်ႉ  သင်ဝႃႈလုၵ်ႈဢွၼ်ႇ
ယွၼ်းၵိၼ်မႃးမိူဝ်ႈလႂ်ၵေႃႈ ဢမ်ႇဝႃႈၵၢင်ဝၼ်းႁိုဝ်ၵၢင်ၶိုၼ်း လဵင်ႉပၼ်တိၵ်းတိၵ်းလႃႈ။ 
တီႈဢေႇသုတ်းမၼ်း ၼိူင်ႈဝၼ်းၼႆႉ တေလႆႈလဵင်ႉပၼ် 10 ပွၵ်ႈ ၼၼ်ႉယဝ်ႉ။

ဢိင်လူၺ်ႈၵႆႉလဵင်ႉပၼ်ၼမ်ႉၼူမ်းမႄႈမၼ်းၼၼ်ႉသေ မၼ်းတေႁဵတ်းႁႂ်ႈၼမ်ႉ 
ၼူမ်းမႄႈလုၵ်ႈဢွၼ်ႇၼၼ်ႉ တိူဝ်းၵိုၼ်းလီမႃးသေယဝ်ႉ မၼ်းႁဵတ်းႁႂ်ႈလုၵ်ႈဢွၼ်ႇ 
မူႈယႂ်ႇလႆႈလီပႃးၵွၼ်ႇ။ သင်ၸိူင်ႉ သူဝူၼ်ႉဝႃႈၼမ်ႉၼူမ်းမႄႈဢမ်ႇၵုမ်ႇထူၼ်ႈၼႆၸိုင် 
တိူဝ်းပွၵ်ႈၵမ်း သွမ်လဵင်ႉၼူမ်းလိူဝ်ၵဝ်ႇလႄႈ။ သင်ဝႃႈ ၼမ်ႉၼူမ်းၽၢၵ်ႇၼိူင်ႈၶႂ်ႈႁႅင်ႈ 
ယဝ်ႉၼႆ ၶိုၼ်းလၢႆႈထႅင်ႈၽၢၵ်ႇၼိူင်ႈသေ လဵင်ႉပၼ်တႃႉ။ 

တေႃႇထိုင်လုၵ်ႈဢွၼ်ႇလႆႈ (6)လိူၼ်ၼၼ်ႉ ဢိင်လူၺ်ႈလွင်ႈလဵင်ႉပၼ်ၼမ်ႉ
ၼူမ်းမႄႈမဵဝ်းလဵဝ်ၼႆႉသေ (သင်ၸိူင်ႉဝႃႈ လိူတ်ႈႁူဝ်လိူၼ်ဢမ်ႇမႃးၼႆၸိုင်) 
မၼ်းႁေႉၵင်ႈပၼ်လႆႈ တႃႇႁႂ်ႈမႄႈလုၵ်ႈဢွၼ်ႇ ဢမ်ႇၸပ်းတွင်ႉၼၼ်ႉလႆႈ ၼႆယူႇယဝ်ႉ။ 

ဢိင်လူၺ်ႈ သွမ်လဵင်ႉၼူမ်းမႄႈ မႅၼ်ႈၸွမ်းလွၵ်းလၢႆးမၼ်းလီ၊ လၢႆးဢူမ်ၸုပ်ႇ 
ၵိၼ်ၼူမ်းၸိုဝ်ႈၸႂ်ႈ ၸိူဝ်းၼႆႉသေ မၼ်းႁဵတ်းႁႂ်ႈလုၵ်ႈဢွၼ်ႇ လႆႈၼမ်ႉ 
ၼူမ်းမႄႈတဵမ်ထူၼ်ႈသေယဝ်ႉ လွင်ႈတိၼ်ႇၼူမ်းၵႂ်ႊ၊ တိၼ်ႇၼူမ်းၵွၺ်လႄႈ လွင်ႈၶွင်ႈ
ၶမ်ၼူမ်းၸဵပ်းၸိူဝ်းၼႆႉၵေႃႈ ၵၢင်းယၢၼ်လႆႈယူႇယဝ်ႉ။ 

ၶႂ်ႈပၼ်တၢင်းႁၼ်ထိုင်ဝႃႈ သင်ၸိူင်ႉဝႃႈ ၵေႃႉပဵၼ်မႄႈလႆႈထူပ်းၺႃး တိၼ်ႇၼူမ်းလႄႈ  
ၼူမ်းၸဵပ်းၼႆၸိုင် လူဝ်ႇလႆႈၵႂႃႇၼႄတီႈၵူၼ်းႁဵတ်းၵၢၼ် ၾၢႆႇပၢႆးယူႇလီသေၵေႃႉ 
ၵေႃႉသေ ယူတ်းယႃၵမ်းလဵဝ်ယဝ်ႉ။

4။ ပုၼ်ႈတႃႇလုၵ်ႈဢွၼ်ႇသူတေယူႇလီၵႅၼ်ႇၶႅင်ၼၼ်ႉ သိုပ်ႇလဵင်ႉပၼ်ၼမ်ႉၼူမ်းမႄႈတေႃႇထိုင် 
လုၵ်ႈဢွၼ်ႇလႆႈ (2)ၶူပ်ႇလႄႈ (2)ၶူပ်ႇလိူဝ်ပုၼ်ႉလႄႈ။

တေႃႇထိုင်လုၵ်ႈဢွၼ်ႇလႆႈ(2)ၶူပ်ႇၼၼ်ႉ ၼမ်ႉၼူမ်းမႄႈၼႆႉ တိုၵ်ႉသိုပ်ႇပဵၼ်တၢင်းၵိၼ်ဢၼ်
လွင်ႈယႂ်ႇ ဢၼ်ပႃးထၢတ်ႈလဵင်ႉၸႂ်တၢင်းၼမ်ယူႇ။

ဝၢႆးသေလုၵ်ႈဢွၼ်ႇပူၼ်ႉ (6)လိူၼ်ယဝ်ႉၼၼ်ႉ မၼ်းယွၼ်းၵိၼ်ၼမ်ႉၼူမ်းမႄႈမိူဝ်ႈလႂ်ၵေႃႈ 
သိုပ်ႇလဵင်ႉပၼ်တႃႉ။ တႃႇႁႂ်ႈလုၵ်ႈဢွၼ်ႇသူယူႇလီၵႅၼ်ႇၶႅင်ၼၼ်ႉ သိုပ်ႇ 
လဵင်ႉပၼ်ၼမ်ႉၼူမ်းမႄႈ ႁူမ်ႈတင်းၵၢင်ဝၼ်းၵၢင်ၶိုၼ်း တေႃႇလုၵ်ႈဢွၼ်ႇလႆႈ (2)ၶူပ်ႇလႄႈ 
ပူၼ်ႉ (2)ၶူပ်ႇ ၼၼ်ႉလႄႈ။

ဢိင်လူၺ်ႈလွင်ႈသိုပ်ႇလဵင်ႉပၼ်ၼမ်ႉၼူမ်းမႄႈၼႆႉသေ မၼ်းႁေႉၵင်ႈပၼ် တၢင်းပဵၼ်တွင်ႉ
ႁေႈတွင်ႉၵႂႃႇလုၵ်ႈဢွၼ်ႇသူၼၼ်ႉဢိူဝ်ႈ။

သင်ၸိူင်ႉလုၵ်ႈဢွၼ်ႇသူ တဵမ်(6)လိူၼ်ယဝ်ႉၸိုင် တႄႇလဵင်ႉပၼ်တၢင်းၵိၼ် 
ဢၼ်ႁၢင်ႈႁႅၼ်းဝႆႉ ၶဝ်ႈလႅဝ်ဢူၼ်ႈဢူၼ်ႈလႄႈ တၢင်းၵိၼ်ဢူၼ်ႈတၢင်ႇဢၼ် 
ၸိူဝ်းပဵၼ်တၢင်းၵိၼ်ၽိူမ်ႉ ပုၼ်ႈတႃႇလႆႈထၢတ်ႈလဵင်ႉၸႂ်တဵမ်ထူၼ်ႈၼၼ်ႉ (2 - 3)ပွၵ်ႈ 
လႄႈ။ 

ယွၼ်ႉႁူင်းၶဝ်ႈလုၵ်ႈဢွၼ်ႇသူၼၼ်ႉ တိုၵ်ႉလဵင်ႉလႄႈ သင်ၶဝ်ၵိၼ်တၢင်းၵိၼ်ၼိူင်ႈပွၵ်ႈ
ၸိုင် ယွၼ်ႉၵိၼ်လႆႈဢိတ်းဢိတ်းၵွၺ်းလႄႈ လွင်ႈလူဝ်ႇလႆႈၵႆႉၵႆႉလဵင်ႉပၼ်တင်းဝၼ်းၼႆႉ 
လွင်ႈယႂ်ႇဢိူဝ်ႈ။

ဢိင်လူၺ်ႈ ဢႃႈသၢၵ်ႈလႆႈမႃးၼၼ်ႉသေ ပုၼ်ႈတၢင်းၼမ်တၢင်းၵိၼ်လႄႈ 
မဵဝ်းသႅၼ်းတၢင်းၵိၼ်ၵေႃႈ တိူဝ်းလိူဝ်ၸွမ်းလႆႈယူႇ။

မိူဝ်ႈတဵမ်(6)လိူၼ်ယဝ်ႉၼၼ်ႉ တႄႇလဵင်ႉပၼ် ၶဝ်ႈလႅဝ်၊ ၵူၺ်ႈဢၼ်ၼွၵ်းဝႆႉ 
(ဢမ်ႇၼၼ်) မၢၵ်ႇၶႆၼိူၺ်းၸိူဝ်းၼႆႉ တူမ်ႈၼမ်ႉၸွမ်ႇၸွမ်ႇဢွၼ်ႇသေ၊ ဢၼ်မိပ်ႇ 
လႅဝ်ဝႆႉ ဢူၼ်ဢူၼ်ၸိူဝ်းၼၼ်ႉလႄႈ။

မိူဝ်ႈလႆႈ (8)လိူၼ်ၼၼ်ႉ လုၵ်ႈဢွၼ်ႇၶဝ်တႄႇၵိၼ်လႆႈတၢင်းၵိၼ် မွၵ်ႈဢၼ်ၶဝ်ဢဝ်မိုဝ်းၶဝ် 
ယိပ်းဢဝ်လႆႈၼၼ်ႉယဝ်ႉဢိူဝ်ႈ။ 

မိူဝ်ႈလႆႈ (12) လိူၼ်ၼၼ်ႉ လုၵ်ႈဢွၼ်ႇၶဝ်တႄႇၵိၼ်လႆႈ တၢင်းၵိၼ်ဢၼ်ၵူၼ်းမုင်ႉႁေႃႁိူ
ၼ်းၵိၼ်ၼၼ်ႉယဝ်ႉဢိူဝ်ႈ။

ၼင်ႇႁိုဝ်တေဢမ်ႇပဵၼ်တၢင်းပဵၼ်တွင်ႉႁေႈတွင်ႉၵႂႃႇလႄႈ ၼၢဝ်ၸိူဝ်းၼႆႉ 
တၢင်းၵိၼ်ပုၼ်ႈတႃႇလုၵ်ႈဢွၼ်ႇၼၼ်ႉ လူဝ်ႇလႆႈၵဵပ်းသိမ်းယိပ်းတိုဝ်းပၼ် 
မူတ်းမူတ်းသႂ်သႂ်ဢိူဝ်ႈ။

